
 

 ACTA 

Expediente núm.: Órgano colexiado: 

PLN/2021/7 O Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 27 de maio de 2021 

Duración Desde as 20:05 ata as 23:42 horas 

Lugar MULTIUSOS XUNQUEIRA 

Presidida por Digna Rosa Rivas Gómez 

Secretario María Ángeles García Villaverde 

 

Sendo  as  vinte  horas  e  cinco  minutos,  de  conformidade  co  Decreto  de  Alcaldía 
número  2021-1175  de  data  24/05/2021,  de  convocatoria  da  sesión  ordinaria, 
reúnense no Salón de Actos do edificio do Multiusos da Xunqueira habilitado para 
este  fin,  baixo  a  presidencia  da  sra.  Alcaldesa,  Digna  Rosa  Rivas  Gómez,  e  a 
asistencia dos/das seguintes concelleiros e concelleiras:

Polo  Grupo  municipal  Popular  Redondela  (PP):  María  Carmen Bastos  Rodríguez, 
María  Carmen  Amoedo  Dasilva,  Iván  Crespo  Rodríguez,  Miguel  Ángel  Álvarez 
Ballesteros,  María José Barciela Barros,  Erminda Quelle Fernández, David Muiños 
Portela, Sandra Bastos Míguez e Ángela Antón Pazos.

Polo  Grupo  municipal  Socialista  Redondela  (PSdeG-PSOE):  María  Castro  Abad, 
Ignacio Eduardo González Lago, Marta Alonso Domínguez, Vicente Lamas Guisande, 
Olga María García Ballesteros e Alberto Álvarez Pérez

Polo Grupo municipal Agrupación de Electores de Redondela 2019 (AER): Roberto 
Villar Rodríguez, Daniel Boullosa Martínez e Xosé Manuel Vila Soutullo

Polo Grupo municipal  Bloque Nacionalista Galego Redondela (BNG):  Xoán Carlos 
González Campo e Yésica García Cruz 

Asiste tamén o interventor do Concello, Ángel Santamariña Rivera e, actuando como 
secretaria  eu  mesma,  Mª  Ángeles  García  Villaverde  como  secretaria  xeral  do 
Concello.

Unha  vez  verificada  a  válida  constitución  do  órgano,  a  Alcaldesa  abre  a  sesión, 
procedéndose á deliberación sobre os asuntos incluídos na orde do día:

A) Parte resolutiva

1. Aprobación da acta da sesión anterior 

2 Aprobación do inicio e do expediente de contratación e acordo de continuidade 
do  Servizo  de  limpeza  de  edificios  municipais  do  Concello  de  Redondela 
(Expediente 718/2021) 

3. Aprobación de recoñecemento extraxudicial III/21 Exp. 2688/2021 

4.  Aprobación  da  modificación  de  créditos  :  MC  13-21  SC  01-21  Expediente 
11/2021. 

B) Actividade de control

5. Dar conta das resolucións de Alcaldía 

6.  Dar  conta  da  Resolución  da  Alcaldía  núm.  2021-0997  do  30/04/2021  de 
Solicitude  á  Consellería  de  Política  Social  transferencia  finalista  para  o 
cofinanciamento dos servizos sociais comunitarios de titularidade municipal 

7. Dar conta da Información económico-financeira do 4º trimestre 2020 

8. Dar conta da Información económico-financeira do 1º trimestre 2021 

9. Dar conta da Liquidación do ano 2020 

10. Dar conta da Resolución da Alcaldía 2021-0957 do 27/04/2021 de modificación 
de créditos MC 11-21 tc 05-21  

11. Dar conta da Resolución da Alcaldía 2021-1139 do 19/05/2021 de modificación 
de créditos MC 12-21 gc 05-21 

12. Solicitude de comparecencia da concelleira de Seguridade e Interior 

13. Mocións 

13.1 Mocion do PP de reprobación Concelleira de Igualdade 

C) Rogos e preguntas

014. Rogos

14.1 Rogo do PP sobre transparencia horarios  

14.2 Rogo do PP sobre deportes 

14.3 Rogo do PP sobre furanchos 

14.4 Rogo do PP sobre axudas sociais

14.5 Rogo do PP sobre a festa do Corpus

INCIDENCIAS:

A alcaldesa, con carácter previo ao tratamento dos asuntos incluídos na orde do día, 
solicita  que  se  garde  un  minuto  de  silencio  para  lembrar  sempre  ás  vítimas  da 
violencia machista, asasinadas por violencia machista e tamén a todos e todas os 
falecidos e as falecidas pola pandemia do Covid-19, esperando que remate dunha vez 
esta pandemia.

Sendo ás 21:54 h a sra. Alcaldesa acorda facer un receso, retomándose a sesión ás 
22:15 h

A) PARTE RESOLUTIVA 

 

1. Aprobación da acta da sesión anterior

A Alcaldesa  pregunta  ás  concelleiras  e  concelleiras  asistentes  se  desexan  facer 
algunha observación á  acta  do pleno ordinario  do mes de abril  (PLN/2021/6)  do 
29/04/2021 que se remitiu adxunta á convocatoria destas sesión.

O Sr. González di que na súa intervención, na páxina 21 no punto que se trataba o 
contrato da limpeza no medio do parágrafo, debe cambiarse PP por PSOE.

A Alcadesa di que que queda recollido e que se estudará. 

Da paso á votación,  resultando aprobada   por unanimidade das concelleiras e dos 
concelleiros do pleno.

 

2.  Aprobación  do  inicio  do  expediente  de  contratación  e  acordo  de 
continuidade do "Servizo de limpeza de edificios municipais do Concello de 
Redondela" (Expediente 718/2021)

ANTECEDENTES

Ditame da Comisión informativa Interior na súa sesión de data 19.05.2021:

"En data 01.12.2016 procedeuse á formalización do contrato do servizo de limpeza 
en  edificios,  dependencias  e  espazos  municipais  do  Concello  de  Redondela, 
ditándose acordo de adxudicación polo Pleno en sesión celebrada o 9 de novembro 
de 2016, á empresa Valoriza Facilities SAU.

Este contrato tiña unha duración inicial  de 4 anos,  estando previsto na cláusula 
quinta do PCAP a posibilidade de prórroga por 2 anos.

Consta acta de inicio da prestación do servizo asinada a 30.12.2016.

Finalizando por tanto o prazo de duración inicial establecido no prego de cláusulas 
administrativas particulares o 30 de decembro de 2020.

En  data  04.02.2020  con  número  de  rexistro  de  entrada  1123  a  empresa 
adxudicataria  manifestou  mediante  escrito  a  súa  non  disposición  a  acordar  de 
mutuo  acordo  unha  prórroga  do  contrato,  debido  á  rotura  ao  seu  parecer  do 
equilibrio económico do contrato así como á publicación o 28 de agosto de 2019 
dun novo convenio colectivo para o período 2018-20 con eficacia retroactiva. Dito 
escrito foi reiterado a 06.10.2020 con número de rexistro de entrada 3439.

Mediante  acordo  plenario  de  data  26  de  novembro  de  2020  e,  en  función  da 
cláusula  quinta  de  dito  prego  o  órgano  de  contratación  acordou  a  extinción  do 
contrato do servizo de limpeza polo vencemento do seu prazo de vixencia o 30 de 
decembro  de  2020.  Se  ben  se  establecía  na  mesma  cláusula  do  PCPA  a 
imposibilidade  de  interromper  o  servizo,  incluso  pasada  a  finalización  do  prazo 
inicial de duración do 30 de decembro de 2020.

Estando obrigada a empresa adxudicataria a continuar coas prestacións obxecto do 
contrato nas mesmas condicións ata que se leve a cabo unha nova adxudicación 
ou, en todo caso cun límite de 6 meses.

Este acordo comunicouse á empresa contratista que, a día de hoxe segue a prestar 
o servizo nas mesmas condicións.

A 22.04.2021 a Concellería de Seguridade e Interior ditou proposta ao Pleno para 
acordar  o  inicio  do  expediente  para  a  contratación,  polo  trámite  ordinario  e 
procedemento aberto suxeito a regulación harmonizada do servizo de limpeza dos 
edificios  municipais  do Concello  de  Redondela,  aprobar  os  pregos de cláusulas 
administrativas particulares e de prescricións técnicas así  como o expediente de 
contratación e o gasto correspondente e dispoñer a apertura do procedemento de 
adxudicación.

Dita  proposta  foi  ditaminada  na  Comisión  Informativa  de  Interior,  Transición 
Enerxética  e  Patrimonio  celebrada  o  26.04.2021,  e  tratada  na  sesión  plenaria 
ordinaria de 29.04.2021,  na que por unanimidade dos grupos municipais no seu 
acordo,  se determinou deixar  o asunto sobre a mesa para un mellor  estudo da 
documentación  do  expediente  de  contratación  e  da  análise  da  posibilidade  de 
reinternalización do servizo.

Tendo  en  conta  os  prazos  previstos  para  o  vencemento  do  prazo  de  prórroga 
previsto na cláusula 5ª do PCPA, finalizando o prazo de 6 meses o 30 de xuño de 
2021 ao que se acolleu o órgano de contratación mediante a adopción do acordo 
plenario  de  26.11.2020  e,  considerando  que  o  procedemento  de  licitación  e 
adxudicación do novo contrato aínda está sen resolver,  por  esta Concellería de 
Seguridade e Interior se emitiu con data 14.05.2021 providencia de inicio para a 
adopción de acordo do mantemento da continuidade da prestación do servizo una 
vez finalizado o prazo de prórroga de 6 meses do contrato e tendo en conta que, 
debido a que polas circunstancias aquí expostas, non se finalizou o procedemento 
de adxudicación dun novo contrato para a prestación do servizo.

Resulta evidente o carácter esencial do servizo de limpeza dos edificios municipais 
o cal xa pola súa natureza é sempre imprescindible, debido a que o bo estado das 
instalacións e o feito de que se encontren en condicións hixiénicas adecuadas para 
a prestación dos distintos servizos municipais, está fora de toda consideración e é 

indispendable para o desenvolvemento de todo tipo de actividades derivadas das 
compentencias municipais.

Con todo é preciso remarcar ademais que no contrato de limpeza das dependencias 
municipais, están incluidos diversos edificios de ámbito educativo nos que, se ben o 
seu mantemento en condicións hixiénicas faise obrigatorio en calquera caso, aínda 
mais tras a expansión da Covid-19 que presidiu o desenrolo deste curso escolar e 
debemos ter en conta igualmente para o vindeiro.

Nos diversos edificios municipais incluidos no obxecto do contrato, desenvólvense 
como dicimos, todas as actividades que derivan das competencias do Concello e 
que supoñen o  acceso ao interior  dos  mesmos de gran número de veciñas/os, 
dando lugar a un importante trasego de persoas ao longo da vida diaria e ordinaria 
do municipio.

Sendo a limpeza dos edificios un servizo vital para o mantemento das instalacións e 
a adecuada prestación dos servizos á veciñanza.

Dende o ano 2020,  e desgrazadamente pola pandemia derivada da Covid-19,  a 
limpeza e desinfección das instalacións resulta aínda máis imprescindible e é parte 
das medidas que as autoridades sanitarias establecen como obrigadas para evitar a 
súa propagación.

Por  todo  elo,  enténdese necesario  que  se  adopte  o  acordo  do  órgano  de 
contratación competente, co fin de dar viabilidade á continuidade da prestación do 
servizo  en  base  ao  interese  público  que  preside  o  seu  mantemento.  En  data 
14.05.2021  a  Secretaría  Xeral  emitiu  informe  n.º  62  ao  respecto  da  lexislación 
aplicable  e  o  procedemento  a  seguir  con  código  de  validación 
AT634WZZGELDY9NNTL2MMK45T. 

É polo que formulo  a seguinte PROPOSTA:

Primeiro.-  acordar,  con carácter  excepcional  e por  razóns de interese público,  a 
continuidade  do  contrato  do  "Servizo  de  limpeza  en  edificios,  dependencias  e 
espazos municipais do Concello de Redondela" formalizado o día 01.12.2016 entre 
o concello de Redondela e a empresa Valoriza Facilities SAU con CIF A83709873 
(agora  Sacyr  Social  SL(CIF B85621159)  ,  para  que  esta  entidade  continúe 
prestando  este  servizo,  con  suxeición  ao  prego  de  cláusulas  administrativas  e 
prescricións  técnicas  que  rexeu  a  licitación  e  a  oferta  proposta  pola  empresa 
adxudicataria, polo tempo imprescindible e ata que se proceda a formalización e o 
inicio da prestación do servizo coa nova empresa adxudicataria.

Segundo.-Notificar aos interesados o acordo de continuidade do contrato de xestión 
de  servizo  público  para  a  prestación  do  servizo  de  limpeza  en  edificios, 
dependencias e espazos municipais do concello de Redondela.

Terceiro.-  Dar  traslado  do  acordo  á  empresa  contratista,  Sacyr  Social  S.L (CIF 
B85621159).

INTERVENCIÓNS

A sra. García Ballesteros le a proposta. 

Comenta  que  con  referencia  ao  pleno  anterior,  engadiuse únicamente  que  a 
empresa  que  nestes  momentos  está  a  prestar  o  servizo  de  limpeza  deberá 

continuar ata que haxa unha nova empresa contratada. Prevese licitar un contrato 
de dous anos máis un, por un importe de 2.314.184,01 €

O  Sr.  González  di  que  o  asunto  quedou  sobre  a  mesa  para  que  houbera 
posibilidade por parte dos grupo polítocos de estudar con máis precisión os pregos 
e un informe, pagado polo Concello, no que se concluía que non era posible unha 
remunicipalización do servizo porque suporía un desequilibrio  económico para o 
concello. Houbo varias xuntanzas e o BNG entende que este servizo é un dos que 
se pode remunicipalizar se hai vontade política, que é a que pode lograr que isto 
sexa así. Hai queixas porque o servizo non se está prestando directamente polo 
Concello.  Afecta  aos  centros  educativos,  conservatorio,  casa  consistorial, 
mercados.... 

Isto supón que se cree una proposta orzamentaria para o concurso que se prevé 
para o primeiro ano de 1.147.000,00 €, o segundo ano xa se faría por 1.166.000,00 
€,  terceiro  ano,  primeiro  prorrogable,  igual   1.166.000,00  €  e  un  cuarto  ano,  o 
segundo prorrobable, 1.166.000,00 €. Son dotacións económicas moi importantes 
que significa que cada mes o Concello ten que pagar, respecto do prego actual, que 
a previsión de partida serían 35.000 euros, que poderían ser 25.000 € euros coas 
baixas.

Pensan que en novembro de 2020 houbo unha decisión errónea neste pleno, a cal o 
BNG opúxose, porque entendían que se estaba en contra dos intereses económicos 
do Concello. Non o apoiou e sí os outros tres grupos, porque a empresa non quería 
continuar co servizo, porque non lle rendía económicamente. Iso significa que haxa 
un desquilibrio para o Concello de arredor de 18 meses e de aproximadamente 
400.000 euros  que o Concello  podía  ter  aforrado.  E que non foi  así  porque se 
adoptou este acordo en decembro.

Hai cuestións no propio prego que xa denunciaron no pleno anterior, como que se 
puntúe a  aquela  empresas que oferten unhas  500 horas  extraordinarias,  que o 
Concello non vai pagar e eles se temen que van ser cargadas nas traballadoras 
deste servizo.

Entenden  que  para  o  beneficio  das  empresas  que  prestan  servizos  ás 
administracións conleva unha precarización das traballadoras do servizo de limpeza 
neste caso e coa remunicipalización do servizo verían melloradas a súas condicións 
as traballadoras deste servizo.

O Sr. Villar, di que este punto vén derivado do pleno anterior, que había un grupo 
político propuxo presentar unha proposta para estudo e chegar a un acordo entre 
todos os grupos para internar o inicio para tentar chegar a unha reinternalización 
parcial, e así se fixo. Houbo xuntanzas dende a AER, considerouse que tamén se 
debería falar coas seccións sindicais do Concello ,e así se fixo.  Presentouse esta 
proposta a todos os grupos políticos deste pleno e o único que  respostou foi  o 
PSOE, que o asinou esta maña e agora o explicará. 

Propón AER que, se ben se vende á cidadanía que todo se fai en catro anos, pero a 
realidade é que a administración é un mundo moi lento, con moita burocracia,  e non 
se  poden  facer  inmediatamente.  Pensan  que  é  positiva  a  remunicipalización  e 
propoñen un acordo parcial para remunicipalizar unha serie de edificios do Concello 
para o 2023. Os datos apuntan que facer unha remunicipalización de golpe podería 

causar prexuízos momentáneos ao Concello, e propoñen facer "a casa como facían 
os  nosos  avós  e  avoas,  pouco  a  pouco,  para  non  endebedarse  cos  bancos". 
Cremos que para este proceso restarían dous mandatos máis para reinternalizar o 
servizo completo. Propoñen para o 2023 e reinternalizar 13 edificios do Concello 
que serían:  mulitusos da Xunqueira,  multiusos do Piñeiral  do Crego,   protección 
civil, o edificio da aulta Cemit, os baixos do pavillón de Chapela, museo Meirande, 
aula Cemit de Chapela, os vestiarios dos varredores e varredoras, a escola taller do 
Pousadouro, o local de ensaio de Redondela, dous locais de vías e obras, servizos 
sociais de Redondela e o edificio sociocomunitario de San vicente de Trasmañó.

Vincula o acordo a que hai que cubrir os recursos humanos do Concello, que na 
RPT actual están sen cubrir. Os sindicatos que respostaron, por exemplo a CIGA, 
que ven inverosímil que esteamos vinculando este acordo a cubrir o persoal dunha 
RPT que xa tiña que estar cuberta, pero a administración funciona dunha maneira 
distinta do que penamos, hai que vivila por dentro.

A sra.  Amoedo, di  que aquí  estamos porque no pleno do mes de abril  tivo que 
quedar sobre a mesa este asunto polas présas e a improvisación da sra. Rivas. Un 
mes despois  mantivemos tres xuntanzas:  unha con técnicos e dúas dos grupos 
políticos. Este documento entregouse aos grupos onte as 5 da tarde, un documento 
que ten boas intencións pero que se afasta da realidade. Deberían comprometerse 
ata o 2023, que é o mandato que teñen vostedes. Para que fose real terían que ter 
comezado  nos  primeiros  seis  meses  deste  mandato,  pero  pensar  que  poden 
comezar a remunicipalización a un mes de rematar o contrato e cun cronograma de 
datas que deixa a remunicipalización xusto antes das eleccións. 

Xa ve por qué non nos xuntamos antes deste pleno para falar sobre a posicións das 
votacións., e ademais non se vai facer porque como dicía hai moita festa e se vai 
poñer por enriba da remunicipalización. Faltan de postos que estan xa na rpt e solo 
os teñen que cubrir. Non podemos esquecernos que esta área depende do psoe e 
se miramos o retraso deste expediente pola sra. García Ballesteros que só leva a 
área de ensino  e  non tivo  tempo de convocar  unhas sesións de estudo  dende 
novembro de 2020. Sen ese famoso estudo de remunicipalización que lle costou 
aos cidadáns de Redondela 9.000 euros. Falan agora doutro estudo, saben como 
moer pouco a pouco e non facer nada. Chegará 2023 e so van ter a iniciativa e un 
problema para os que veñan. Non o van apoiar porque lles parece unha tomadura 
de pelo.

A Sra. García Ballesteros di que non acepta iso de “só levo ensino”, e que se ría 
menos, parécelle unha falta de respecto. Sei que o seu é menosprezar o traballo 
dos concelleiros e concelleiras. Pero remítome aos feitos e sei que estou a traballar 
ben  e  moito,  aínda  que  vostedes  non  o  van  recoñecer.  Os  que  mo teñen  que 
recoñecer son os veciños e veciñas de Redondela e de momento mo recoñecen.

Di que dende novembro no fago reunións, pero eu reuniume coas traballadoras e 
traballadores da limpeza e coa empresa que fixo os pregos,  cos compañeiros e 
compañeiros de goberno, coa Secretaria e o co Interventor  

Sorpréndelle  que  diga  non  se  cubren  os  postos  da  RPT,  parece  mentira  que 
vostedes non o fixeran nos oito anos que gobernaron. Voulle poñer exemplos para 
que o coñezan os veciños, os que están a través do facebook e os que están aquí: 
bolsa  de  traballador/a  social,  bolsa  de  administrativos/as,  bolsa  de  traballo  de 

profesor/a de violín, bolsa de traballo de técnico/a de xestión, bolsa de traballo de 
auxiliar de arquivo, bolsa de traballo de arquitecto/a, bolsa de traballo de profesor/a 
de  linguaxe  musical,  praza  de  funcionario/a  auxiliar  administrativo,  praza  de 
funcionario/a de vixiante de obras, praza de operario/a de obras e servizos, praza 
de  oficial/a  de  medio  ambiente,  promoción  interna  de  dúas  prazas  de 
administrativos/as,  promoción  interna  dunha  praza  de  oficial/a  de  xardíns, 
promoción  interna  dunha  praza  de  policía  local  e  contratamos  unha  cuarta 
traballadora social.Todo esto tivemos que facer nós porque vostedes en oito anos 
deixaron todas as prazas vacantes e sen cubrir.

Respecto ao novo contrato, ten unha seguridade xurídica, ten o prezo que por agora 
é por metro cuadrado, modifícase o de pagar por hora traballada, un exemplo de 
cómo se vai beneficiar o Concello é que, por exemplo neste momento, o colexio de 
Igrexa,  estamos a  pagar  case 6000 €/mes e  cando se pase a  pagar  por  hora, 
pasarase a pagar 4.000 euros/mes. Pasa o mesmo coas horas extraordinarias que 
se fagan. Engadimos na limpeza os aseos das praias, que non só se limpiaban nos 
meses de verán e agora tamén nos fin de semana de todo o ano. En varios centros 
detectouse que era necesario ampliar o número de horas e se aumentaron.

Dos  vehículos  que  se  ofertan  u  será  eléctrico,  a  colocación  de  contenedores 
hixiénicos,  paragüeiros e felpudos.  O orzamento supón un incremento, pero que 
está motivado polo novo convenio colectivo que supuxo un incremento significativo 
nos salarios dos traballadores ao que houbo que facer frente e pagar con carácter 
retroactivo. Tamén pola ampliación de novos espacios como o colexio Igrexa e o 
centro sociocomunitario de Trasmaño e tamén a limpeza extraordinaria pola Covid.

O sr.  González di  que parece ser que a última hora houbo unha  negociación a 
última hora entre PSOE e AER para negociar o voto, é lexítimo. Pero eles queren 
dirixirse directamente a  AER para que voten en contra de prorrogar  este servizo 
privatizado. 

Estarían de acordo en formar un acordo para que dentro de dous anos non goberne 
o PP. Podemos asinalo cando queramos. Estamos aquí para aprobar o prego, para 
eles  é  deficitario  e  non  defende  os  intereses  do  Concello,  porque  aínda  que 
efectivamente se amplian espazos tamén se amplía moitísimo o orzamento. E otra 
vez,  se  non  lle  vai  ben,  anos  deciden  non  prorrogar  contra  os  intereses  do 
Concello?

O PSOE non está por remunicipalizar e hai instruccións de manter por parte dunha 
alcaldía do PSOE o servizo privatizado. Non teñen vontade política. En relación co 
Convenio Colectivo, eles tamén teñen falado coa central sindical que representa as 
traballadoras  e traballadores,  que lle  manifestan unha situación de precariedade 
laboral, porque algunhas teñen xornadas de 15 horas. Esto desaparecería dende o 
momento  no  que  o  Concello  asuma  directamente  o  servizo.  É  complicado 
económicamente, é certo, pero hai que estudalo. Ademais van vir novas concesións 
que están a piques de rematar  e  imos a  atoparnos na mesma situación.  O PP 
apoiou a denuncia da empresa e agora ven criticar esa cuestión.  Válelle  calquera 
cousa con tal de safar a súa responsabilidade.

O sr. Villar di a Sra. Amoedo que teñen un problema de comunicación no PP, non 
miran as documentacións das mesas de contratación, non miran nada, porque o 
xoves 13 de maio mandouse á dirección de correo, despois tivemos unha xuntanza 

con este documento na man e vostede di que non sabía nada disto,  con tal  de 
desprestixiar. 

Nós non somos ambiciosos, pero somos realistas. Hai que cubrir a actual  RPT que 
vostedes non cubriron, e modificar a actual  RPT  que vostedes non fixeron, para 
cubrir, entre outros, un novo posto en tesourería, un novo posto en persoal que é o 
que está aquí neste acordo,  para ter o persoal para ter o persoal suficiente para 
reinternalizar. E tamén vai no acordo modificar o convenio colectivo deste Concello, 
que non se fai dende 1991. 

E non foi un acordo de ultima hora, díxoselles o día 13 que podían achegar o que 
considerasen oportuno, o PSOE achegou unha serie de puntos e iso é o que se 
asinou hoxe, estaban todos invitados “á festa” e que no 2023 estea todo preparado 
para o contrato con estes edificios, e en dous ou tres anos crear 6 postos de traballo 
máis. 

A Sra. Amoedo, di ao sr. Villar que súa última proposta chegou onte as cinco da 
tarde, e foi o que dixen. Á sra García Ballesteros dille que para xuntarse con toda 
esta xente que se xuntou,  non chegou a ningún acordo, porque no pleno de abril os 
seus  socios  deixáronlles compostos  e  sen  noivo.  E  iso  que  se  xuntaron  moito 
meses, e a pesar dese informe que vostedes recibiron continuamente por correo 
electrónico e o modificaron como lles parecía. 

Hoxe traen continuar coa privatización, non serve para nada, porque este acordo 
non ten ningún carácter xurídico nin vinculante. Atopámonos ante un prego feito por 
unha empresa privada, que nos costou 9.000 euros, para seguir privatizando. E que 
ademáis o criterio prioritario para a adxudicación é o prezo. A parte económica é a 
prioritaria , pois o prego de esquerdas, non é, e apoiado polo BNG. O prego non é 
para axudar as traballadoras. A xente xa non lle compra esta demagoxia.

As bolsas de traballo xa as había antes e tiñan un prazo e o que tiñan que facer é 
traballar  dentro  do  procedemento,  non  foron  quen  de  cubrir  unha  praza  dunha 
traballadora que leva de baixa dende que están gobernando e non foron que de 
substituíla. 

Un prego onde se prioriza os servizos mais baratos,  pero a máxima responsable 
desta deriva é a Alcaldesa por traer este punto hasta aquí de non saber o que vai 
pasar co servizo nin coas traballadoras.

A sra.  García Ballesteros  recórdalle  que no Conservatorio estivemos meses sen 
mestre  porque non había  bolsa,  e estiveron vostedes oito  anos e  non deixaron 
bolsas.  Pregunta  ao  BNG se  nalgún  dos  concellos  nos  que  goberna  hai  algún 
servizo remunicipalizado, creo que non.

Vai falar da hemeroteca, votedes en xuño do 2016 levaron este contrato e quedou 
enriba da mesa, porque deron 24 horas para estudar este contrato, e agora ven 
decir que non se lle deu tempo suficiente no pleno anterior, e vostedes deron 24 
horas. Ademáis no seguinte pleno de 28 de xullo de 2016, en lugar de ser Teresa 
París a que defendera este punto, foi a Sra. Amoedo. Le textualmente que dixo “A 
problemática  do  contrato  é  complexa  e  debe  garantirse  a  estabilidade  dos 
traballadores, especialmente cando hai trinta persoas físicas que van a subrogarse” 
considera que debe facerse caso ao informe dos técnicos. Esta é a politica que fan 

vostedes, cando gobernan fan unha cousa e na oposición din outra. 

A remunicipalización non é posible, grazas aos marabillosos oito anos do goberno 
do PP que deixou a plantilla do Concello baixo mínimos. E agora están a pagar os 
pratos rotos os veciños e veciñas de Redondela, que sofren a falta de persoal.  Xa 
vemos como deixaron o Concello en materia de persoal, tivéronse que facer moitas 
bolsas e todavía as que nos quedan por facer. Pide o apoio a este Convenio polo 
ben de todos os traballadores e traballadoras.

VOTACIÓN E ACORDO

A Alcaldesa da paso á votación,  resultando o acordo rexeitado pola maioría dos 
concelleiros e concelleiras asistentes, sendo once (11) votos en contra (9 do PP e 2 
do BNG) fronte a dez (10) votos a favor (7 do PSdeG-PSOE e 3 da AER)

A Alcaldesa declara que o acordo quedou rexeitado. Di que a responsabilidade é do 
PP e do BNG, pero sobre todo do PP, que leva oito anos gobernando con este 
contrato. Esa é a responsabilidade do PP coa veciñanza. Non sae do seu asombro. 
O PSOE sempre apoiou todos os contratos de responsabilidade deste Concello. 

3. Aprobación de recoñecemento extraxudicial III/21 Exp. 2688/2021

ANTECEDENTES

Ditame  da  Comisión  Informativa  Permanente  de  Economía  e  Facenda  do 
24/05/2021 que di:

"Vistos  os  diversos  gastos  do  Concello  de  Redondela  que  non  figuran  na 
contabilidade municipal ao corresponder a gastos pendentes do seu recoñecemento 
xudicial ou extraxudicial.

A intervención municipal emitiu o preceptivo informe de carácter negativo de data 20 
de maio de 2021, así como certificación de existencia de crédito.

Á súa  vez  prevese  que  a  aprobación,  se  procede,  deste  recoñecemento 
extraxudicial non vai supor limitación na execución dos gastos a impartir este ano.

Coa  finalidade  de  non  causar  quebrantos  económicos  a  terceiros,  evitar 
enriquecementos inxustos para o Concello de Redondela,  e poder contabilizar  e 
posteriormente pagar diversos gastos.

Esta Alcaldía proponlle ao Concello Pleno a adopción do seguinte acordo:

Primeiro.- Proceder ao levantamento do reparo do informe da intervención baseado 
en que procedese a aprobar gastos esixibles ao Concello.

Segundo.-  Recoñecer  extraxudicialmente  gastos  por  importe  total  de  17.856,45 
euros,  distribuídos do seguinte xeito,  e imputando os gastos ás partidas que se 
indican do orzamento do Concello de Redondela para o ano 2021:

Número Factura TERCEIRO Importe Funcional Económica

FE21321347183582 NATURGY IBERIA, S.A. 364,54 € 1531A 2210000

FE21321347183559 NATURGY IBERIA, S.A. 922,07 € 1651A 2210000

FE21321347183523 NATURGY IBERIA, S.A. 1.471,64 € 1651A 2210000

FE21321347183514 NATURGY IBERIA, S.A. 780,38 € 1651A 2210000

FE21321347183558 NATURGY IBERIA, S.A. 505,08 € 1651A 2210000

FE21321347183557 NATURGY IBERIA, S.A. 1.068,50 € 1651A 2210000

FE21321347183552 NATURGY IBERIA, S.A. 568,46 € 3231A 2210000

FE21321347183556 NATURGY IBERIA, S.A. 422,77 € 3231A 2210000

FE21321347183520 NATURGY IBERIA, S.A. 890,41 € 3231A 2210000

FE21321347491474 NATURGY IBERIA, S.A. 895,24 € 3231A 2210000

FE21321347491475 NATURGY IBERIA, S.A. 222,20 € 3331A 2210000

FE21321347491472 NATURGY IBERIA, S.A. 2.408,40 € 3331B 2210000

FE21321347183573 NATURGY IBERIA, S.A. 671,49 € 3331C 2210000

44197 LAURA TOURIÑAN MORANDEIRA 150,00 € 3341A 2260909

FE21321347183555 NATURGY IBERIA, S.A. 296,11 € 3421A 2210000

FE21321347183574 NATURGY IBERIA, S.A. 2.032,91 € 3421A 2210000

FE21321347183522 NATURGY IBERIA, S.A. 940,76 € 3421A 2210000

FE21321347183521 NATURGY IBERIA, S.A. 519,88 € 3421A 2210000

FE21321347491522 NATURGY IBERIA, S.A. 975,43 € 3421A 2210000

FE21321347491473 NATURGY IBERIA, S.A. 1.750,18 € 9221A 2210000

"

INTERVENCIÓNS

A Sra. Castro di que hoxe levan 12 horas traballando e agora van ter que limpar 
tamén grazas ao PP.

Pasa a ler  a proposta. Explica que son 20 facturas das que 19 corresponden a 
subministro  de  enerxía  eléctrica,  gastos  correspondentes  ao  2020  que  foron 
recibidas no Concello no ano 2021 e que para ser aboadas necesitan a aprobación 
do pleno.

O Sr. González, expón que efectivamente se os concelleiros e concelleiras levan 12 
horas traballando, non terían problema en recoñecelas como horas extra e apoiarán 
tamén as facturas.

O sr. Vila, di que son facturas de final de ano que entran no outro e sen máis.

A sra. Amoedo dille á Sra. Castro que traballa 12 horas porque ten unha Alcaldesa 
que non ten capacidade de negociación cos grupos da oposición e que nin sequera 
trae anotados os nomes dos concelleiros para chamalos polo seu nome. 

Todavía non foron quen de traer uns orzamentos e levan traido 700.000 euros por 
recoñecementos  extraxudiciais.  A responsabilidade do que non se aproba  neste 
pleno é do grupo de goberno porque non ten capacidade para negociar e a máxima 
responsable é a Alcaldesa, pídalle vostede responsabilidade á Alcaldesa.

Respecto do crédito extraxudicial, sigan vostesdes sumando, que xa levan gastados 
dos orzamentos prorrogados do PP do ano 2018, porque non foron capaces de traer 
un borrador de orzamentos, e levan preto de 700.000 € gastados fora do orzamento.

A responsabilidade  do  que  non  se  aproba  neste  pleno  é  do  grupo  de  goberno 
porque non ten capacidade para negociar nin para buscar solucións aos problemas 
que se lle plantexan día a día. A máxima responsable é a Alcaldesa. Foi ela a que a 
nomeou e a que fai que traballe vostede 12 horas ao día.

A Alcaldesa pide desculpas por esquecer os apelidos ao sr. vila, porque me gusta 
chamarlle polo apelido, como a vostede Sra. Amoedo.

A sra Castro di que cando estamos traballando chamámonos polo nome, no polos 
apelidos, e normal que non o lembre. 

Á sra. Amoedo dille que ao final do pleno buscarei a cantidade correcta para que a 
xente sepa que non ten razón. Pregúntalle se di que son tres recoñecementos por 
importe de 700.000 euros, e ela contéstalle  que sí.

O  Sr.  González  di  que  cando  gobernaba  o  PP traía  igual  os  recoñecementos 
extraxudiciais  cando  gobernaba,  era  o  normal.  Diga  vostede  qué  facturas  son 
irregulares ou ilegales. Cando cuestiona estas factuas está poñendo en dúbida a 
profesionalidade dos traballadores e das traballadoras deste concello, que sempre 
estiveron a disposición dos partidos políticos para aclarar calquera dúbida. 

Calquera cousa lle vale ao PP para enlamar a política. Non ten nada que ver esta 
Mari Carmen Amoedo con aquela que gobernaba, tan comedida e rigurosa, que era 
atractiva politicamente para os veciños e veciñas e que dicía que para que houbera 
un bo goberno debía haber unha boa oposición. Vostede é a líder da oposición e ten 
que estar á altura. 

O Sr. Vila, dille á sra Amoedo, que as facturas de subministro electrico é reiterativo 
que chegan tarde de 20, 19 son de subministro eléctrico e unha de normalización 
linguistica, non é nada novo. Está de acordo co que di o sr. González.

A Sra. Amoedo di que a súa crítica non é por aprobar estas facturas, senón porque 
vostedes  pactaron  un  acordo  de  goberno  onde  priorizaban  uns  orzamentos  de 
esquerdas e sociais e seguen dende o ano 2019 cos orzamentos do PP. 

Non acepta que o SR. González lle diga como é ou deixa de ser nin tampouco que 
lle  diga  que  lle  falta  ao  respecto  ao  persoal  técnico,  porque o  meu  debate  é 
exclusivamente político. 

Claro que estamos á altura, e por iso advertimos tanto na xunta de voceiros coma 
onte  a  AER  de  que  non  ían  aceptar  chantaxes  da  Alcaldesa,  que  ten  sete 
concelleiros.  Somos o  grupo  maioritario  da  corporación  e  como tal  esiximos un 
respecto, que se senten a falar con nós para intentar chegar a un acordo. Porque 
precisa dos votos, e para proba, un botón, o que acaba de pasar. 

Non consinte que se dubide da súa capacidade como membro da oposición, pídelle 
respecto.  Está  a  falar  agora  da  situación  dos  orzamentos  do  Concello.  Cántos 
meses máis requiren? Deixe de facer oposición da oposición, porque a vostede non 
o queren. Chegaron a un acordo e de vostede esqueceronse. 

Fago aquí críticas políticas, porque decidiron estar dese lado gobernando porque 
dicían que eran capaces, pero non temos orzamentos e servizo de limpeza a partir 
do trina de xuño, tampouco. E e non e por culpa do PP, é culpa da Alcaldesa porque 
non sabe chegar a acordos coa oposición. E chega aquí a ver se o PP se abstén. 
Non veñan a excusarse na oposición . Insisto,  non hai orzamentos e é o que . 
Cánto a maiores hai que non está no orzamento? con ese prego que vostede trae. 
Pídelle a alcaldesa que lle reforce para que non teña que traballar 12 horas ao día.

A Sra.  Castro dille á sra. Amoedo que á hora de falar  de respeto debería facer 
autocrítica. Di que cando o sr. González di que vostede acusa ao persoal técnico é 
porque vostede,  coa escusa de danar  ao equipo de goberno,  fala  de cuestións 
xurídicas e técnicas co fin de enganar. Igual que intenta enganar falando de 700.000 
euros,  para que a xente pense que este goberno ten ese importe a maiores en 
facturas . Non se preocupe, ese custe a maiores é o que que vostede acaba de 
votar en contra dese contrato de limpeza, que por certo, xa estaba encaixado no 
borrador dos orzamentos.

Non estamos preocupados polos  orzamentos porque xa hai  borrador  e  case os 
temos preparados, nin estamos preocupados polo noso acordo de investidura. Non 
contamos con vostedes porque está a facer unha oposición que deixa moito que 
desexar, pero nun ano tan complicado, cando o primeiro día dixo que ía facer unha 
oposición constructiva e evidentemente olvidouse, porque solo está pensando en 
desgastarnos e alcanzar vostede o poder. É imprescindible que a veciñanza saiban 
que somos suficientemente responsables para deixar as nosas ideoloxías, os nosos 
intereses políticos e loitar polos intereses dos veciños e veciñas de Redondela. Non 
podemos  vir  a  debater  aquí  cuestións  totalmente  técnicas  e  xurídicas,  non  ten 
sentido.

VOTACIÓN E ACORDO

O asunto  queda  aprobado  por  unanimidade  das  concelleiras  e  dos  concelleiros 

presentes,  sendo vinte  e un votos,  dos  que corresponden 9 votos  ao PP,  7 ao 
PSOE, 3 a AER e 2 ao BNG.

 

4. Aprobación da modificación de créditos :  MC 13-21 SC 01-21 Expediente 
11/2021.

ANTECEDENTES

Ditame  da  Comisión  Informativa  Permanente  de  Economía  e  Facenda  do 
24/05/2021, que di:

“En base ao expediente tramitado de modificación orzamentaria coma suplemento de 
crédito,  en  virtude  da  Memoria  desta  Alcaldía,  empregándose  como  recurso  de 
financiamento o remanente de tesourería para gastos xerais da liquidación do ano 
2021.

Visto  o  informe  da  Intervención  de  20  de  maio  de  2021  con  referencia  ASR-
21.05.21.4 con catro páxinas e que consta de antecedentes, lexislación aplicable, 
cinco consideracións e conclusión.

É por elo, que teño a ben propor á Comisión Informativa de Economía, Facenda e 
Desenvolvemento Local:

Primeiro.- Aprobar o suplemento de crédito:

APLICACIÓN CONCEPTO
CONSIGNAC

. INICIAL
INCREMENTO

CONSIGNAC. 
DEFINITIVA

1531A/6190039
Outras  inversións  de  reposición  de 
infraestruturas  e  bens  destinados  ó 
uso xeral RTGX

0 € 443.745,07 € 443.745,07 €

1601A/6190039
Outras  inversións  de  reposición  de 
infraestruturas  e  bens  destinados  ó 
uso xeral RTGX

0 € 56.684,00 € 56.684,00 €

1711A/6090038
Parques e xardíns / Outras inv. novas 
en infraestructuras e bens RTGX

0 € 150.000,00 € 150.000,00 €

3421A/6320039
Edificios  e  outras  construccións 
RTGX

0 € 66.561,00 € 66.561,00 €

Segundo.- Que se continúe a tramitación do expediente, con posterior exposición 
pública, no BOP e no Taboleiro de anuncios da Corporación. Así mesmo, facultar á 
Alcaldesa-Presidenta ou Concelleira/o en quen delegue, para levar a cabo todos os 
trámites necesarios para a consecución deste fin.

Terceiro.- Que  se  non  se  presentan  reclamacións,  entenderase  definitivamente 
aprobado e se publicará no BOP e no Taboleiro de anuncios da Corporación.

Cuarto.- Remisión de copia ao Estado e á Comunidade Autónoma."

INTERVENCIÓNS

A Sra. Castro le a proposta. 

Explica que  é  unha  solicitude  de  financiamento  para  utilizar  o  remanente  da 
tesourería para este ano, por un importe de 717.000 €. A liquidación do ano 2020 
arroxou unha cifra de remanente de tesourería para gastos xerais 2.432.000 € e a 
unha estabilidade orzamentaria de 1.163.000 €. Vanse a utilizar en obras anteriores, 
que  non  se  puideron  executar  ata  aprobar  a  liquidación,  outras  obras  están 
realizadas e outras que se van iniciar aínda.

Son  obras  que  contan  co  seu  proxecto  e  están  autorizadas  polos  distintos 
organismos  sectoriais,  cun  prazo  de  execución  pequeno,  porque  este  ano  a 
lexislación variou un pouco e dende intervención proponse que estas obras deben 
ser  executadas  antes  de  que  remate  o  ano  2021.  Teñen,  polo  tanto,  que  ser 
proxectos que estean madurados e se poidan licitar xa. Por iso é esta proposta que 
se  trae  aínda  que  hai  outras  de  moito  interese,  pero  que  se  lles  buscará  outro 
financiamento.

Son as seguintes obras:

- Acondicionamento do camiño do Subido, en Chapela

- Acondicionamento e mellora da estrada de Santo Paio de Arriba, e a súa contorna, 
en Reboreda

- Acondicionamento e mellora do camiño do Piñeiro, en S. Estevo

- Pavimentación do camiño de Fontes, en Saxamonde e do Cuco en Chapela

- Pavimentación do camiño de Petadas, Subido, o Galo, Castañal, Eido de Bras... en 
distintas parroquias

- Ensanche do camiño Albarrén, en Cedeira

- A segunda fase do parque de S. Estevo

- Incluímos un saneamento no camiño da Landra, que era un expediente do 2018

- As obras de rehabilitación do pavillón da Marisma, que consiste nun cambio do 
pavimento da goma que ten agora por un novo parquet.

O sr. González di que é algo que a estas alturas do ano se trae ás sesións plenarias, 
é o aforro do ano anterior do orzamento do que dispón o Concello.  Recórdalle á 
voceira do PP que durante oito anos que gobernaron solo houbo 4 orzamentos, e un 
aprobouse vinculado a unha moción de confianza e outro por un subterfuxio legal de 
final de ano. Tampouco está o PP para demostrar que a súa actitude é dialogante con 
todos os grupos da oposición. Está máis preocupado polos orzamentos agora que 
está na oposición que gobernando.

Entendemos  que  estas  partidas  deberían  utilizarse  para  desenvolver  actuacións 
importantes e obras que veñen aquí que son necesarias para Redondela, poden ir 
nos orzamentos ordinarios. Parece senón que se fan as vellas políticas, con caras 
novas. O tema do asfaltado, que se leva máis do 50%, parece que é o prioritario. Sí 
hai camiños que son necesarios asfaltar,  pero a propia veciñanza pídenos outras 
cousas,  pide  melloras de  seguridade  viaria  e  antes  que  abordar  o  asfaltado  é 
importante facer as obras de  evacuación de augas, e pór unha partida importante 

para abordar estas obras con estes remanentes.

Entenden que o tema do saneamento paralizouse moitísimo co PP e poñen en valor 
o  salto  cualitativo  e  cuantitativo  nestas  obras  cando  o  BNG estaba  no  goberno. 
Entendíamos  que  con  este  goberno  de  progreso  esta  cuestión  do  saneamento 
chegara como unha cuestión universal a todos os veciños e veciñas de Redondela.

Insiste dende o BNG que cren que hai obras que se recollen aquí que deberían ir nos 
orzamentos  ordinarios,  e  que  se  fixera  como  propuxo  o  BNG: aplicar  estes 
remanentes a unha obra importante, como no campo de fútbol do Viso. Non foi esta 
proposta  recollida  polo  resto  de  grupos  e  logo  houbo  moitos  problemas  para  a 
segunda fase. Pide altura de miras ao equipo de goberno para que estas partidas 
sexan para actuacións importantes.

O SR. Villar di é un tema recorrente a estas alturas do ano nos plenos do Concello,  
que son cartos que veñen dun aforro, hai unha serie de obras que se meten para 
facer  con  este  remanente,  porque  se  non  se  executan  van  a  amortización  de 
créditos.  Falaba  o  BNG de  obras  de máis  inversión,  pero  a  nós  os  servizos  do 
Concello aconselláronnos que é mellor que vaian partidas máis pequenas por se hai 
problemas coas autorizacións, por exemplo, que non dependen só do Concello. E iso 
é algo que ten que saber a veciñanza, Redondela ten un problema moi grande coas 
autorizacións sectoriais, temos todas as afeccións posibles. Costa facer as cousas, e 
o consello é meter obras executables, para rematalas antes de 2021, por un cambio 
lexislativo  que  houbo.  Había  outras  propostas  pero  se  tivo  que  adaptar  a  este 
cambio.

Redondela  ten  un  problema  bastante  grande  de  pluviais  e  un  problema  no 
saneamento que está como un coladero, verte por todos os lados e o único que se 
fixo estes últimos anos foi  meterlle máis auga en lugar de  arranxalo. O tema de 
separativa das pluviais é un problema que teñen moitos concellos, porque nos anos 
80 e 90 non se separaban as pluviais das fecais. A separativa de pluviais hai que 
abordala con valentía, porque moitas veces implica a particulares, que teñen que 
facer os seus gastos. Entendemos que a política de saneamento ten que cambiar 
nos vindeiros mandatos porque non se pode seguir aumentando caudal sen arranxar 
os buratos, porque logo sae todo por fóra.

A Sra. Amoedo di que efectivamente é un tema que se trae aos plenos cando as 
contas dan, o que botan de falta é que ten que ser outro equipo de goberno que teña 
un criterio de proposta sobre as obras que quere facer co remanente, e botan en falta 
que non conten co grupo maioritario da corporación, que é o PP.

Di que agora o sr. González xa non di  pichi, cómo camba o conto, agora di que "o 
demanda  a  veciñanza",  e  quen  o  escotaba  falar  cando  nós  traiamos  obras  de 
saneamento e asfaltado, porque segundo vostede di na época do BNG fíxose moito 
saneamento, anunciaban que fixeran o 80% do saneamento das parroquias, e non 
sabe  onde  está,  cando  chegaron  non  estaba,  houbo  que  facer  moito  traballo. 
Sorpréndelle que só haxa unha partida de 56.0000 euros para un saneamento  en 
camiño  de  A  Landra,  e  que  todo  sexa  pichi e  non  haxa  outras  cuestións 
medioambientais e de eficiencia enerxética, de mais espazos naturais... doutro xeito 
como demandaba AER e estaba nas súas propostas do ano 2018. 

Dentro deste pichi hai unhas obras, por exemplo, en Santo Paio, Reboreda, das que 

xa estaba redactado un proxecto do ano 2018 pero por un importe bastante superior 
a  éste  porque  evidentemente  a  obra  era  doutra  maneira,  levaba  un  muro  de 
contención nunha zona por onde pasa un autobús continuamente e outro tipos de 
traballos que non era só poñer pichi por enriba. Respecto da obra de parque de San 
Estevo segunda fase, non sabe por qué deciden quitarlle elementos.

Piden que se deixe o punto sobre a mesa para poder estudar outras proposta e se 
poida  financiar  a  obra  da  pista  de  atletismo,  que  tan  demandada  é,  e  hai  que 
buscarlle financiamento. Non se poden gastar millóns nun pavillón e non emplear o 
investimento necesario para que a xente que practica atletismo poida facelo de xeito 
adecuado. Ofrécense a colaborar para mellorar estas propostas. 

A Alcaldesa  di  que  estas  obras  se  teñen  que  estar  rematadas  antes  do  31  de 
decembro de 2021 e estamos en maio.

A sra. Castro reitera que as obras teñen que estar executadas e rematadas antes do 
31 de decembro. Faltan sete meses. Polo tanto, todas obras e todos os proxectos 
que se inclúan deben de estar avanzados, e iso no quere dicir ter un proxecto, senón 
que estean informados e que conten coas autorizacións que lle correspondan, senón 
non se poden executar. Despois hai que facer uns pregos, licitar e realizar as obras.

Faille gracia que diga que no parque do san Estevo faltan randeeiras? Pode explicar 
por  qué di  iso? Para dicir  iso debería haber un proxecto,  que non o había e foi 
contratado por  este goberno.  Vostede puxo alí  un cartel deses que mercou para 
preparar a campaña electoral do PP e que pagou con fondos municipais, cos cartos 
de  toda  a  veciñanza.  Un  cartel  para  enganar  aos veciños,  no que  debuxaba  os 
elementos dun parque que non estaba proxectado nin contratado. O proxecto ten 
data de finais de 2020 e foi contratado por este goberno, non existía un proxecto 
anterior, polo que non puideron desaparecer ningún tipo de elementos. E di que este 
proxecto foi  consensuado cos veciños e veciñas de San Estevo,  que viñeron ao 
Concello a facer as súas propostas. É un parque pensado para toda a veciñanza e 
non só para os nenos e nenas. É moi sinxelo pillar a un mentireiro, intente non dicir 
cousas que non son.

A Alcaldesa dille á sra. Barciela e á sra. Amoedo que é ela a que regula o Pleno. 
Pídelle á sra. Castro que retire o de mentireira.

A sra. Castro que retira o de mentireira e continúa dicindo que non se pode dicir que 
o goberno retirou elementos dun proxecto que non existía, era unha fotografía de 
algo que era irreal. A fase I era o acondicionamento do terreo, pode consultalo no 
expediente. O que non é normal é que se contrate unha fase I e non se contrate unha 
fase II, que foi contratada por este goberno por importe de 150.000 € para que esta 
obra teña unha continuidade. 

Respecto da solicitude de que se deixen sobre a mesa uns de acondicionar camiños 
que afectan as todas as parroquias. Dille que puido facer propostas cando se falou 
na  comisión  informativa.  Agora  deixalo  sobre  a  mesa  soamente  vai  provocar  un 
atraso dos procedementos dun mes, cando teñen que estar executadas no mes de 
decembro. É un boicot a este goberno. 

O Sr. González insiste en que cando estaba no goberno o BNG había anos de 600 
mil euros de investimento en saneamento e chegouse algún ano ao millón de euros. 
Era  unha  cuestión  do  pacto  para  gobernar.  Había  parroquias  que  non  tiñan 
saneamento e houbo que facer os colectores principais. E cando chegou o PP non lle 
interesou a inversión en saneamento porque iso non da votos, porque en oito anos 
puideron rematar as obras e non o priorizaron. 

Somos  conscientes  de  que  estamos  afectados  por  moitísimas  afeccións  e  aquí 
estamos  limitados polos  prazos. Pero aquí estamos falando de 9 actuacións, polo 
tanto 9 mesas de contratación que tamén van levar o seu tempo. Igual con 2 ou 3 
actuacións podiamos reducir  eses prazos e abordalo.  El  non dixo que había que 
meter partidas para o campo da Gándara, era un exemplo. 

É outra alternativa que eles propoñen, sen restar importancia ás partidas que veñen 
aquí, que hai que executalas, pero entenden que a través dos orzamentos ordinarios.

O  sr.  Villar,  pregunta  á  sra.  Amoedo  se recorda  aqueles  acordos  do  PP  do 
remanente, que conseguiron aprobalos grazas ao grupos, a política é así. Pregúntalle 
se cumpriron cos acordos coa AER, el cre que non. 

O voceiro do BNG di que o saneamento non da votos, pero ao PP deulle un carro 
deles, porque o criterio era estilo  PP, porque ían con premio, unha arqueta a uns 
veciños si  e  a  outros  non.  Ou pagan  todos ou  non pagan todos.  Explique  esas 
arquetas coas que ían vostedes baixo o brazo, porta a porta, que ían rebaixarlle o 
prezo  de  enganche.  A  ver  se son  capaces  de  facer  unha  comparecencia  ao 
concelleiro de Medio Ambiente sobre o saneamento, a ver si son capaces.

Vivimos nun mundo das mesas de contratación que ralentizan moito os procesos, 
pero hai que facelas. Podemos falar de obras grandes como o saneamento de Torres 
de Agrelo e estivo dicíndolle aos veciños e ás veciñas que lles estabamos tomando o 
pelo,  e  xa  estamos  case  aí,  modificados  todos  proxectos,  sen  acometidas  como 
marca a legalidade.

A Sra.  Amoedo  invita  ao  Sr.  Villar  e  á  sra.  Castro  á  ir  a  fiscalía  con  todas  as 
irregularidades que atoparon do PP, e non vir a espallar. Aínda non explicou por qué 
participou nas negociacións do PP no 2018, que se lles deu opción de presentar 
propostas,  agora  vostedes  gobernan  e  non  lle  dan  a  oportunidade  ao  grupo 
maioritario da corporación de achegar propostas. Chegaron á comisión coa proposta 
pechada. Teñen cun problema serio porque agora veñen aí co tempo, que non lles da 
para máis. Presumen de que van sacar todo adiante e despois cando non suman din 
que lle fan boicot, porque non lles dan os números e nin sequera nin descolgan o 
teléfono para falar. Di vostede que toda a veciñanza púxose de acordo, pregunta en 
qué consello parroquial de San Estebo se levou este proxecto. Esa foto era unha 
infografía onde estaba o que se tiña que rematar na segunda fase. O preocupante é 
cómo vostedes gobernan que non saben para que pavillón vai esta reforma.

A Sra. Castro, di que se chama pavillón da "Bombonera" pero non é ese o nome 
oficial, visito o pavillón a lo menos dous días á semana, pero como estamos no pleno 
queremos ser rigorosos e darlle o nome que lle corresponde.

Vostede fala de intencións, os proxectos non se constrúen con infografías, senón que 
hai que facer proxectos viables. Hai moitos expedientes de saneamento, algúns que 
xa foron modificados por este goberno, como un en Cidadelle que estaba feito polo 
seu goberno por un importe de 200.000 € e non foi autorizado por Fomento, e houbo 
que engadir outras cuestións, e pasamos a un proxecto de 350.000 €. Hai mais que 
tiveron que ter modificados porque se levaron a un organismo sectorial e viñeron de 
volta por non ser rigoroso. Outros expedientes de saneamento que están trazados 
sobre camiños que non son municipais,  precisan dun expediente.  Fai uns meses 
trouxemos aquí  unha inclusión no inventario  nunha zona no colexio de Cesantes 
porque hai un proxecto xa do PP, pero non estaba no inventario. Pódese facer pero 
leva tempo. 

Os remanentes foron aprobados no pasado co apoio do PSOE. 

VOTACIÓN E ACORDO

Sometido o asunto a votación, resulta aprobado pola maioría legal esixida, sendo dez 
(10) votos a favor (7 do PSOE e 3 de AER), nove (9) abstencións do PP e dous (2)  
votos en contra do BNG.

Sendo as 21:54 h a sra. Alcaldes dispón un receso, retomándose a sesión ás 22:15 h.

 

B) ACTIVIDADE DE CONTROL 

 

5. Dar conta das resolucións de Alcaldía

Dase  conta  das  resolucións  da  Alcaldía  ditadas  dende  o  25/04/2021  ata  o 
26/05/2021.

O Concello pleno queda enterado.

6.  Dar  conta  da  Resolución  da  Alcaldía  núm.  2021-0997  do  30/04/2021  de 
Solicitude  á  Consellería  de  Política  Social  transferencia  finalista  para  o 
cofinanciamento dos servizos sociais comunitarios de titularidade municipal

Visto o Decreto 99/2012, do 16 de marzo, polo que se regulan os servizos sociais 
comunitarios e o seu financiamento.

Vistos os servizos que se están prestando na actualidade dende os servizos sociais 
comunitarios básicos do Concello de Redondela.

Á vista do exposto, esta Alcaldía RESOLVE

Primeiro.-  Solicitar  á  Consellería  de  Política  Social  transferencia  finalista  para  o 
cofinanciamento  dos  servizos  sociais  comunitarios  de  titularidade  municipal  do 
Concello  de  Redondela  para  o  ano  2021  polo  importe  de  1.010.003,44  euros, 
distribuídos do xeito que de seguido se indica:

  Persoal: 191.843,00 euros 

  Mantemento:0,00 euros 

  Axuda no fogar: 

1.  Modalidade prestación básica do Plan Concertado: 25.000,00 euros 

2.  Modalidade dependencia: 753.160,44 euros -         

 Xestión de programas: 40.000,00 euros -

 Investimento: 0,00 euros 

Segundo.- Que os servizos sociais comunitarios básicos do Concello de Redondela 
se seguen prestando nas mesmas condicións que na actualidade.

Terceiro.- Que o Concello de Redondela se compromete a cofinanciar o mantemento 
e desenvolvemento dos servizos sociais  comunitarios de titularidade municipal  na 
contía de 1.083.598,12 euros o que supón o 51,76% sobre o orzamento total  do 
proxecto, excluídas outras achegas autonómicas.

Cuarto.- Dar conta da presente resolución ao Pleno do Concello de Redondela.

O Concello pleno queda informado.

 

7. Dar conta da Información económico-financeira do 4º trimestre 2020

Informe do Interventor  municipal  referencia  ASR-19.05.21.3,  ditado no expediente 
2660/2021, que di: 

"A) Antecedentes:

Expediente do Orzamento do ano 2018 prorrogado para o ano 2021.

B) Lexislación aplicable:

 Lei  Orgánica  2/2012,  de  27  de  abril,  de  Estabilidade  Orzamentaria  e 
Sostenibilidade Financeira. 

 Artigos 162 a 171 do Real Decreto Lexislativo 2/2004, de 5 de marzo polo que 
se aproba o Texto Refundido da Lei 39/88, de 28 de decembro, Reguladora 
das Facendas Locais. 

 Real Decreto Lexislativo 2/2007, de 28 de decembro, polo que se aproba o 
texto refundido da Lei Xeral de Estabilidade Orzamentaria. 

 Artigos 2 a 23 do Real Decreto 500/90, de 20 de abril, polo que se desenvolve 
o  Capítulo  Primeiro  do  Título  Sexto  da  Lei  39/88,  de  28  de  decembro, 
Reguladora das Facendas Locais. 

 Real  Decreto  1463/2007,  de  2  de  novembro,  polo  que  se  aproba  o 
regulamento de desenvolvemento da Lei 18/2001,  de 12 de decembro,  de 
Estabilidade Orzamentaria, na súa aplicación ás entidades locais. 

 Orde hap/1781/2013, de 20 de setembro, pola que se aproba a instrucción do 
modelo normal de contabilidade local. 

 Orde HAP/2105/2012, de 1 de outubro, pola que se desenvolven as obrigas 
de subministro de información previstas na Lei Orgánica 2/2012, de 27 de 
abril, de Estabilidade Orzamentaria e Sostenibilidade Financeira. 

 Bases de Execución do Orzamento do Concello de Redondela. 

C) Consideracións:

Establece as bases da execución do orzamento para o ano 2018 prorrogado para o 
ano 2021 na súa base 79ª que:

“Base 79ª. - Información da execución do Orzamento Municipal de Redondela e do 
Estado de Tesourería. 

1. En cumprimento do disposto no artigo 207 do Real Decreto Lexislativo 2/2004, de 
5 de marzo, polo que se aproba o Texto Refundido da Lei Reguladora das Facendas 
Locais,  o  Interventor  Municipal  remitirá  ó  Pleno  da  Corporación  de  Redondela 
trimestralmente,  por  conducto  da súa Presidencia,  informe sobre  a  execución  do 
Orzamento  Municipal  e  do  movemento  da  Tesourería  Municipal  por  operacións 
orzamentarias independentes e auxiliares do Orzamento e da súa situación.

2. Xunto con esa información trimestral, achegarase:

-Copia  dos  informes  de  reparo  emitidos  pola  Intervención  no  trimestre  anterior. 
-Informe das gratificacións e horas extraordinarias incluídas nas nóminas no trimestre 
anterior.  -Informe das indemnizacións satisfeitas ós membros da corporación local 
coma consecuencia da aplicación da base 46.2. -Informe trimestral dos pagamentos 
realizados en atencións protocolarias no trimestre anterior onde se recolla o obxecto 
ou motivo do acto protocolario, o importe do mesmo e quen facturou o gasto.”

Segunda: xunto con este informe achéganse os estados de execución do orzamento 
a  data  31  de  decembro  de  2020  de  gastos  e  ingresos,  e  tamén  o  estado  de 
tesourería a esa data. Así mesmo, achéganse copias dos reparos emitidos entre o 1 
de outubro e o 31 de decembro de 2020. Significar que algún deles foron finalmente 
resoltos.

Terceira:  di  a  mencionada  base  que  se  debe  entregar  información  sobre  as 
indemnizacións de custo das señoras e señores concelleiros, así coma o gasto en 
atencións  protocolarias  e  de  gratificacións  e  horas  extraordinarias  no  primeiro 
trimestre.

En  canto,  o  primeiro  punto  os  gastos  das  señoras  e  señores  concelleiros  en 
indemnizacións  de  custo  neste  trimestre  non  houbo  o  gasto  de  dietas  ou 
desprazamento.

Asemade, a información solicitada en canto a gastos protocolarios de acordo coa 

base é a seguinte:

PROVEDOR  CONCEPTO IMPORTE

Carpas Pontevedra (06.11.20) Venta de moqueta 2.032,80 €

Pazo de Santa Teresa (12.11.20) Aluguer instalacións evento 1.022,45 €

Networking  Tour.  José  Álvaro  Pérez  Sotelo 
(27.11.20)

200 libros disco “Naialma” 3.630,00 €

Josefa Couñago Alonso (17.12.20) Subministro de coroa 120,00 €

Josefa Couñago Alonso (17.12.20) Subministro de coroa 200,00 €

Porcelana de Sargadelos, S.L. (31.12.20) 52 medallas Pedrón de Ouro 1.321,32 €

Por  último,  en  canto  a  horas  extraordinarias,  estas  ascenderon  á  cantidade  de 
6.131,83 € e as gratificacións por servicios extraordinarios ascenderon á cantidade 
de 40.933,79 €.

Este é o meu informe que de conformidade coa base 79ª da base de execución do 
Orzamento do Concello de Redondela, elevo ás Señoras e Señores Concelleiros do 
Pleno.

O Concello pleno queda informado.

 

8. Dar conta da Información económico-financeira do 1º trimestre 2021

Informe  da  Intervención  municipal  con  referencia  ASR-19.05.21.4  ditado  no 
expediente 2661/2021, que di: 

"A) Antecedentes:

Expediente do Orzamento do ano 2018 prorrogado para o ano 2021.

B) Lexislación aplicable:

Lei Orgánica 2/2012, de 27 de abril, de Estabilidade Orzamentaria e Sostenibilidade 
Financeira.  Artigos 162 a 171 do Real Decreto Lexislativo 2/2004, de 5 de marzo 
polo que se aproba o Texto Refundido da Lei 39/88, de 28 de decembro, Reguladora 
das Facendas Locais.  Real Decreto Lexislativo 2/2007, de 28 de decembro, polo 
que se aproba o texto refundido da Lei Xeral de Estabilidade Orzamentaria.  Artigos 
2 a 23 do Real Decreto 500/90, de 20 de abril, polo que se desenvolve o Capítulo 
Primeiro do Título Sexto da Lei 39/88, de 28 de decembro, Reguladora das Facendas 
Locais.    Real  Decreto  1463/2007,  de  2  de  novembro,  polo  que  se  aproba  o 
regulamento  de  desenvolvemento  da  Lei  18/2001,  de  12  de  decembro,  de 

22 - 41

C
od

. V
al

id
ac

ió
n:

 3
D

Q
5P

JC
L2

KD
R

EH
M

C
TC

SZ
7A

EA
C

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

22
 a

 4
1



 

Estabilidade  Orzamentaria,  na  súa  aplicación  ás  entidades  locais.    Orde 
hap/1781/2013,  de 20 de setembro,  pola que se aproba a instrucción do modelo 
normal de contabilidade local.  Orde HAP/2105/2012, de 1 de outubro, pola que se 
desenvolven as  obrigas  de subministro de información previstas  na Lei  Orgánica 
2/2012, de 27 de abril, de Estabilidade Orzamentaria e Sostenibilidade Financeira.  
Bases de Execución do Orzamento do Concello de Redondela.

C) Consideracións:

Establece as bases da execución do orzamento para o ano 2018 prorrogado para o 
ano 2021 na súa base 79ª que:

“Base 79ª. - Información da execución do Orzamento Municipal de Redondela e do 
Estado de Tesourería.

1. En cumprimento do disposto no artigo 207 do Real Decreto Lexislativo 2/2004, de 
5 de marzo, polo que se aproba o Texto Refundido da Lei Reguladora das Facendas 
Locais,  o  Interventor  Municipal  remitirá  ó  Pleno  da  Corporación  de  Redondela 
trimestralmente,  por  conducto  da súa Presidencia,  informe sobre  a  execución  do 
Orzamento  Municipal  e  do  movemento  da  Tesourería  Municipal  por  operacións 
orzamentarias independentes e auxiliares do Orzamento e da súa situación.

2. Xunto con esa información trimestral, achegarase:

-Copia  dos  informes  de  reparo  emitidos  pola  Intervención  no  trimestre  anterior. 
-Informe das gratificacións e horas extraordinarias incluídas nas nóminas no trimestre 
anterior.  -Informe das indemnizacións satisfeitas ós membros da corporación local 
coma consecuencia da aplicación da base 46.2. -Informe trimestral dos pagamentos 
realizados en atencións protocolarias no trimestre anterior onde se recolla o obxecto 
ou motivo do acto protocolario, o importe do mesmo e quen facturou o gasto.”

Segunda: xunto con este informe achéganse os estados de execución do orzamento 
a data 31 marzo de 2021 de gastos e ingresos. Así mesmo, achéganse copias dos 
reparos emitidos entre o 1 de outubro e o 31 de marzo de 2021.

Terceira:  di  a  mencionada  base  que  se  debe  entregar  información  sobre  as 
indemnizacións de custo das señoras e señores concelleiros, así coma o gasto en 
atencións  protocolarias  e  de  gratificacións  e  horas  extraordinarias  no  primeiro 
trimestre.

En  canto,  o  primeiro  punto  os  gastos  das  señoras  e  señores  concelleiros  en 
indemnizacións  de  custo  neste  trimestre  non  houbo  o  gasto  de  dietas  ou 
desprazamento.

Asemade, a información solicitada en canto a gastos protocolarios de acordo coa 
base é a seguinte:

PROVEDOR CONCEPTO IMPORTE

Josefa Couñago Alonso (26.02.21) Subministro de coroa 45,00 €

Porcelana  de  Sargadelos,  S.L. 
(31.12.20)

48 medallas Pedrón de Ouro 1.219,68 €

Por  último,  en  canto  a  horas  extraordinarias,  estas  ascenderon  á  cantidade  de 

Así mesmo, polo que se refire á estabilidade orzamentaria esta presenta un superávit 
de  1.163.412,49  €  en  termos  consolidados,  polo  que  se  atopa  en  estabilidade 
orzamentaria.

Cúmprese a regra de gasto en 2.784,74 € en termos agregados.

Presentase así mesmo unha porcentaxe de carga viva que ascende ó 3,94 %.

Segundo: Que se de conta ó Pleno da corporación na primeira sesión que se celebre 
do resultado obtido no mencionado exercicio orzamentario.

Terceiro: Que se proceda a enviar ós distintos órganos administrativos a presente 
liquidación polos cauces necesarios."

O Concello pleno queda informado.

10.  Dar  conta  da  Resolución  da  Alcaldía  2021-0957  do  27/04/2021  de 
modificación de créditos MC 11-21 tc 05-21

Resolución da Alcaldía 2021-0957 do 27/04/2021

"Visto o disposto nos artigos 179 e 180 do Real Decreto Lexislativo 2/2004, de 5 de 
marzo, polo que se aproba o Texto Refundido da Lei 39/88, de 28 de decembro, 
Reguladora das Facendas Locais, nos artigos 40 a 42 do Real Decreto 500/90, de 20 
de abril, polo que se desenvolve o Capítulo Primeiro do Título VI da Lei 39/88, de 28 
de decembro, Reguladora das Facendas Locais, así coma nas Bases de Execución 
do Orzamento do Excmo. Concello de Redondela para o ano 2018, prorrogadas para 
o ano 2021.

Vistos e lidos os antecedentes deste expediente:  Memoria de AlcaldíaPresidencia 
MC  11-21  tc  05-21,  Informe  preceptivo  da  Intervención  Municipal  (Ref:  ASR-
27.04.21.2) de data 27 de abril de 2021 constando de seis páxinas con antecedentes, 
lexislación  aplicable,  sete  consideracións  e  conclusión.  Vista  a  certificación  de 
existencia de crédito Certif-27.04.21.2 de 27 de abril de 2021.

RESOLVO:

Aprobar con carácter definitivo, firme e executivo sen necesidade de máis trámites o 
expediente de modificación de créditos MC 11-21 tc 05-21 por un importe total de 

1.045,04 € supoñendo que:

INCREMENTAR as aplicacións:

 APLICACIÓN ORZAMENTARIA  IMPORTE

701A/1510000 Medio Ambiente / Gratificacións funcionarios 1.045,04 €

MINORAR a aplicación:

APLICACIÓN ORZAMENTARIA IMPORTE

9221A/1510000  Coord.  e  organiz.  institucional  das  EELL  /  Gratificacións 
funcionarios (Secretaría)

1.045,04 €

Así  mesmo,  que  se  proceda  pola  Intervención  a  introducir  as  modificacións  de 
créditos aprobadas na contabilidade da Corporación con efectos inmediatos.

O pleno do Concello queda informado.

11.  Dar  conta  da  Resolución  da  Alcaldía  2021-1139  do  19/05/2021  de 
modificación de créditos MC 12-21 gc 05-21

Resolución da alcaldía 2021-1139 do 19/05/2021

"Visto o disposto no artigo 181 do Real Decreto Lexislativo 2/2004, de 5 de marzo 
polo que se aproba o texto refundido da Lei 39/88, de 28 de decembro, Reguladora 
das Facendas Locais, nos artigos 43 e 44 do Real Decreto 500/90, de 20 de abril, 
polo que se desenvolve o Capítulo Primeiro do Título VI da Lei 39/88,  de 28 de 
decembro, Reguladora das Facendas Locais, así como as Bases de Execución do 
Orzamento do Concello  de Redondela para o ano 2018 prorrogadas para o ano 
2021.

Vistos os antecedentes deste expediente: Memoria de Alcaldía MC 12-21 gc 05-21; o 
Informe favorable e preceptivo da Intervención Municipal  (Ref:  ASR19.05.21.1 de 
data  19  de  maio  de  2021),  que  consta  de  cinco  páxinas  cuns  antecedentes, 
lexislación aplicable, oito consideracións e conclusión.

Visto que o órgano competente para a aprobación desta modificación de crédito é 
esta Alcaldía.

RESOLVO:

Aprobar a xeración de crédito, expediente de modificación de créditos MC 12-21 gc 
05-21 por un importe de 68.963,59 € e introducir no orzamento e na contabilidade 
esta modificación. As aplicacións que se van ver incrementadas como consecuencia 
desta xeración de crédito son, por parte de ingresos:

PARTIDAS ORZAMENTARIAS IMPORTE

7910003 “Proxecto Redondela 2020” 6.553,36 €

7910003 “Proxecto Redondela 2020” 9.312,16 € 

7910003 “Proxecto Redondela 2020” 30.819,07 € 

7510001 “Plan de Mellora de Camiños municipais AGADER” 22.279,00 €

Mentres que por parte de gastos, a aplicación orzamentaria a incrementar é:

APLICACIÓNS ORZAMENTARIAS IMPORTE

9221A/6320020 “Coordinación  e  organización  institucional  das  EELL /  Red 
2020 Estudos e traballos técnicos””

6.553,36 €

4312A/6320000 “Coordinación  e  organización  institucional  das  EELL /  Red 
2020 Estudos e traballos técnicos””

9.312,16 €

9221A/6400020 “Coordinación  e  organización  institucional  das  EELL /  Red 
2020 Estudos e traballos técnicos””

30.819,07 €

1531A/6190036 “Vías Públicas / Mellora dos Cºs dos Quinteiros, da Volta e do 
Souto de Padrón ”

22.279,00 €

"

O pleno do Concello queda enterado.

A continuación o Sr. González di que se debe votar a urxencia da moción presentada 
polo BNG fóra da orde do día. 

A Alcaldesa da a palabra ao Sr. González

Explica o sr. González que con esta moción de urxencia do  BNG é en defensa dun 
modelo de enerxía eólica xusta, sustentábel e galega, fronte ao expolio e depredación. 
Di que o BNG a está presentando en todos os concellos onde ten representación. O 
obxectivo é recoller as demandas de moitos colectivos, asociacións, forzas políticas.. 
que están en contra das políticas emanadas e postas en práctica pola Xunta de Galicia 
para  ocupara  prácticamente  o  80% dos montes  galegos  e  convertilos  en grandes 
parques eólicos. Iso non é unha explotación sustentable nin con futuro para os nosos 
montes. A urxencia vén determinada porque hai unha convocatoria de manifestación, á 
que convidan a todos os veciños e veciñas de Redondela para o sábado 5 de xuño en 
Compostela, para manifestar na rúa o rexeitamento a estas políticas do PP que están 
única  e  exclusivamente  ao  servizo  dos  intereses  das  grandes  multinacionais,  das 
grandes empresas de producción de enerxía  e  para nada supoñen un cambio  de 

28 - 41

C
od

. V
al

id
ac

ió
n:

 3
D

Q
5P

JC
L2

KD
R

EH
M

C
TC

SZ
7A

EA
C

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

28
 a

 4
1



 

rumbo na producción enerxética verde, de calidade e ao servizo da cidadanía.

VOTACIÓN A URXENCIA

A urxencia é aprobada por unanimidade dos concelleiros e das concelleiras do pleno.

12. Solicitude de comparecencia da concelleira de Seguridade e Interior

ANTECEDENTES

"No pasado mes de abril os profesionais do Servizo de Emerxencias e Incendios de 
Redondela  (SEIS),  non  puideron  acudir  a  un  incendio  en  Ventosela  porque  os 
vehículos municipais deste servizo non pasaran a inspección técnica (ITV). Tendo 
que alertar  os Bombeiros do Porriño para que sufocaran as lapas que finalmente 
calcinaron o garaxe, sen que, afortunadamente , se produciran danos persoais.

Tamén,  o  pasado 8  de Abril,  nun pleno extraordinario,  aprobouse a  adhesión ao 
Convenio de Colaboración Deputacións Provinciais,  en materia de  emerxencias e 
prevención  e  defensa  contra  incendios  forestais,  para  o  desenvolvemento  dos 
Grupos de Emerxencias Supramunicipais (GES).  

Por iso, SOLICITAMOS a compare conta e resposta as seguintes

Ante  a  gravidade  dos  feitos  acontecidos  no  Servizo  de  Emerxencias  Municipais 
(SEIS), imposibilitando o seu traballo, ao carecer de vehículos de Emerxencias coas 
súas inspeccións técnicas ao día , cáles foron os motivos deta neglixente xestión da 
súa area, poñendo en risco á veciñanza de Redondela?

O día da aprobación do Ges limitouse a ler una proposta feita polos técnicos, sen 
aclarar cál vai a ser o plan de actuación para levar a cabo ou cómo se vai organizar. 
Pódenos informar dos avances feitos dende a súa Concellería para a implantación 
deste servizo?"

A  sra.  Amoedo  explica  que  traen  esta  solicitude  porque  nas  últimas  semanas 
constataron unha serie de incidentes que lles preocupan porque cre que son graves. 

En primeiro lugar que os vehículos do SEIS no mes de abril estaban sen pasar a 
revisión, e ésta e unha cuestión que debe controlar a concelleira de Seguridade e 
Interior. 

Tamén no mes de marzo  presentamos unha  moción para adherirnos ao convenio 
entre a Xunta, Deputacións e resto de concellos para adherirnos ao GES, que foi 
aprobada no pleno extraordinario de abril, pero fóra de prazo. Fai meses recibiron un 
requirimento da Xunta de Galicia para que presentasen un cronograma da  previsión 
de prazos para terminar o proceso e a contratación do persoal, tiñan ata o 30 de abril 
para contestar, pero de vostede nin da sra. Alcaldesa se pode esperar que contesten 
en prazo á Xunta de Galicia.

Pero agora atopámonos con que a 27 de maio, a un mes da data límite para ter ao 
persoal para poñer en funcionamento o servizo de emerxencias de Redondela, as 
bases  nin  pasaron  aínda  pola  comisión  informativa  de  procesos  selectivos,  non 
sabemos cómo van a contratar ao persoal. Nós queremos que este tipo de persoal 
estea  na  plantilla  de  Redondela,   e  que  non  fagan  a  chapuza  que  fixeron  en 

anteriores  mandatos  e que desencadeou nunha sentenza desfavorable  para  este 
Concello por concatenación de contratos. Deben organizarse para saber cómo van a 
facer. Por iso solicitan a comparencia da concelleira de Interior para que dea conta e 
resposte ás seguintes cuestións:  

Ante  a  gravidade  dos  feitos  acontecidos  no  Servizo  de  Emerxencias  Municipais 
(SEIS), imposibilitando o seu traballo, ao carecer de vehículos de Emerxencias coas 
súas inspeccións técnicas ao día , cáles foron os motivos deta neglixente xestión da 
súa area, poñendo en risco á veciñanza de Redondela?

O día da aprobación do Ges limitouse a ler una proposta feita polos técnicos, sen 
aclarar cál vai ser o plan de actuación para levar a cabo ou cómo se van organizar, 
como se van vostedes a organizar co Concello de Mos?, cál é a previsión de traballo 
e  colaboración  coa  Xunta?,  pódenos  informar  dos  avances  feitos  dende  a  súa 
Concellería para a implantación deste servizo?

A Sra. Alonso, di que fala de neglixencia na xestión e non lle vou a consentir e que 
vostede diga que eu, como concelleira de Interior, e este equipo de goberno poñamos 
en risco aos veciños e veciñas de Redondela. 

Respecto ao incendio o día 21 de abril de San Martiño, o 112 alerta ao SEIS de que 
hai un incendio nun garaxe, é certo que o SEIS dille que non pode saír porque o 
camión ten unha avaría no sistema de freado. Son camións de segunda man e teñen 
máis  de vinte  anos  e  tería  que  sabelo  vostede  de sobra.  Como xa  sabíamos  o 
problema  do  camión,  o  15  de  marzo  mandamos  arranxar  ese  problema  e 
atopámonos coa  situación  de  que  non  hai  pezas  para  cambiar  que  tiveron  que 
facelas a medida, e tiveron que facelas en Barcelona, e iso non se fan dun día para 
outro. 

Xa se levou o camión o 15 de marzo previa a itv que tiña que pasarse o 16 de abril.  
Vostedes tamén tiveron anos para mercar uns camións tendo ao goberno do PP na 
Xunta de Galicia e na Deputación, que son gobernos amigos, pero non foron quen de 
pedirlle uns camións moito máis modernos e axeitados para a situación. 

Cando  chegamos  ao  goberno  os  vehículos  de  emerxencias  estaban  nun  estado 
desastroso.  E  en  qué  condicións  estaban  os  coches  da policía  local?  iso  non  é 
neglixencia?  cada  quince  días  había  que  levar  os  coches  o  taller.  Sexamos 
responsables e non critiquemos cuestións que vostedes non foron quen de facer en 
oito anos de gobern. Non foron quen de ter uns camións como é debido.

Pregunta  por  qué a  Xunta  de Galicia  dotaba de camións a  outros concellos  e a 
Redondela non o fixeron.

Respecto da implantación do GES di que as bases están prácticamente pechadas, 
vaise facer a contratación de seis peóns que se coordinarán co SEIS.

O camión xa está solicitado hai un par de semanas.  As instalacións serán as de 
protección civil, temporalmente para poñer en marcha este servizo. 

Falaba vostede de que tiñamos que poñernos de acordo coa sra. Alcaldesa de Mos, 
a sra. Arévalo, pero a día de hoxe non recibimos nin unha chamada, e por deferencia, 
sendo o cuarto municipio da provincia, debera ter a vontade política de poñerse en 
contacto con esta Alcaldesa, para concretar os temas de cómo se vai a poñer en 
funcionamento,  de  cómo  se  vai  coordinar,  qué  equipo  do  GES  vai  ter  unhas 
actuacións nun lado ou noutro...   pero de momento non recibimos nin a primeira 

chamada,  iso  é  típico  do  PP.  Por  exemplo  dende  o  3  de  maio  a  sra.  Alcaldesa 
solicitou unha reunión coa sra.  Tapias,  e esta mañá, case un mes despois,  vaise 
producir esa reunión. Esa é a maneira de traballar do PP.

O GES vaise  poñer  en funcionamento  para que  a veciñanza teña un servizo  de 
emerxencias digno.

A Sra.  Amoedo  di  que  non  quedou  tranquila,  se  a  súa  xustificación  da  postura 
neglixente é dicir que o camión tiña moitos anos, apaga e vámonos. Tiveron tempo 
de mercar unha varredora, para as motos da policía que despois quedaron semanas 
gardadas… tiveron tempo para todo iso  pero  non para  esto.  Pediron vostedes o 
camión á Xunta de Galicia? Non, ise é o problema. Terá que ir  vostede e a sra. 
Alcaldesa a pedilos, falar coa Xunta de Galicia. Son incapaces e é gravísimo.

Vir aquí a dicir que o día que se produciu ese incendio, sendo consciente que non 
tiñan os vehículos en condicións e non se preocupa, se en lugar de ser un alpendre 
fora  unha vivenda?.  É preocupante  que  a  sra.  Rivas  a  manteña no cargo,  unha 
persoa que comete erros gravísimos e non pasa nada. Xustifica con que os vehículos 
son moi vellos, qué ten que ver iso co SEIS? iso é moi grave. 

Vai polo mesmo camiño coa constitución GES. Que a sra. Arévalo e a que ten que 
chamar é a sra. Rivas. O Concello de Redondela é o que ten que liderar ese traballo 
e as poñer condicións de coordinación e facer esa chamada. Pero non saben por 
onde andan. 

E que me diga que as bases están case listas é de broma. Vanse contratar 6, de qué 
xeito?,  modificou  a  RPT  para  que  despois  non  haxa  problemas?  van  ir  nos 
orzamentos do concello que están a punto dende hai seis meses?.

Son os últimos, xunto A Cañiza outro goberno do PSOE os últimos en aprobar o 
documento. E agora non cumpren co requerimento que lle fai a Xunta para saber o 
cronograma, non están solos, ten que haber unha coordinación. Non ten capacidade 
para  levar  esta  área  e  vostede  e  a  sra.  Alcaldesa  están  a  deixar  a  imaxe  de 
Redondela  polo  chan.  Puxeron  a  todos  os  sindicatos  de  acordo  sobre  a  súa 
neglixente xestión e falta de transparencia. Chegan tarde, mal e a rastro. O problema 
é a súa falta de profesionalidade e de constancia no traballo. Imos o único concello 
que non vai chegar a tempo. E recorde que se pode contratar vostede agora a seis 
traballadores é polo apoio do PP, nin de AER nin do BNG. 

Vostedes teñen que facer é descolgar o teléfono e chamar a sra. Arévalo. Pídelle á 
sra. Alcaldesa que a cese. Nós non queremos deixar pasar esta oportunidade do 
GES para Redondela. Que estea aquí a Alcaldesa do cuarto municipio da provincia, e 
estea esperando a que a chame a Alcaldesa de Mos. Están moi preocupados porque 
non ten un cronograma de datas e imos fóra de prazo en todo. O que non quere ver e 
a foto da sra.  Alcaldesa de Redondela co sr.  Abel  Caballero anunciando que vai 
haber un convenio de bombeiros, que nunca vimos, e a veciñanza segue sen ter 
servizo de emerxencias. Póñase a traballar.

A Sra. Alonso, di que non lle veña a falar de cousas mal feitas, porque se vamos ao 
ano 2011 onde o PP se manifestaba a favor da creación dun servizo de emerxencias 
digno. Pregúntalle ónde está esa promesa electoralista. Cando prometeu aos antigos 
traballadores do Grumir e por iso levantaron a folga, un servizo de emerxencias 24 
horas e outra preguntalle tamén ónde está ese servizo de emercencias que cubra os 

365 días do ano. No 2011 "a bombo e plantillo" vostedes prometeron un servizo de 
emerxencias  digno  para  Redondela.  Porque  si  vostedes  cumpriran  coas  súas 
promesas non estarían hoxe aquí  debatindo isto,  e foi  a  baza para gañar  unhas 
eleccións. Xa está ben de tanta mentira e non llo vou consentir.

Implantaremos este servizo, será exemplar e esa é a gran diferencia que temos con 
vostedes, e cando teñamos todo preparado informarémolles na comisión, non lle teño 
que adiantar a vostede todo o que estou eu traballando. E se está tan preocupada 
polos traballadores do GES e do SEIS, estaban antes cando gobernaban igual de 
preocupados?.

Recórdolle que no servizo de emerxencias estaba un traballador de tarde porque 
pedíu o traballador o turno de tarde, e cando tivo o accidente laboral pediu o turno de 
mañá, e  estivo  vostede  no  comité  extraordinario  urxente,  e  dixo  que  non  había 
problema.  Xa o  grupo  municipal  socialista  no 2014  reclamabálle  ao Sr.  Bas que 
cumprira coa súa promesa electoral. Por qué agora tanta présa?

13 Mocións

13.1 Mocion do PP de reprobación Concelleira de Igualdade 

ANTECEDENTES

A Alcaldesa de Redondela no seu primeiro discurso dixo “que a igualdade será un dos 
eixos fundamentais do noso goberno" e anticipou que así se visibilizará en todas as 
áreas: "Cada unha delas terá unha mirada lila", dixo, "porque sen nós, as mulleres, 
non se pode falar dunha sociedade xusta, decente e con futuro".

Cando queda pouco máis dun mes para que se cumpran dous anos de goberno, 
topámonos  con outra  realidade  bastante  distinta  na área  de  igualdade  que  dirixe 
Digna Rivas. Unha área na que se denota o abandono e falta de xestión política no 
día a día e que supón un grave prexuizo para as mulleres máis vulnerables.

Os Centros de Información as Mulleres foron creados como un conxunto de recursos 
das entidades locais, dende os que se articula unha intervención global dirixida ás 
mulleres e que proporcionan asesoramento xurídico, atención sicolóxica, orientación 
profesional  e  sociolaboral,  así  como  calquera  outra  información  encamiñada  á 
consecución da igualdade efectiva entre mulleres e homes. Os CIM atenderán a todas 
as mulleres que o demanden, así como a calquera persoa, sexa home ou muller, en 
asuntos relacionados coa promoción social da igualdade de xénero.

Dende fai máis de 6 meses o Centro de Información ás Mulleres de Redondela non 
conta co Servicio de asesoramento xurídico, un servicio indispensable, porqué é un 
dos dous servizos esenciais para poder levar acabo moitas das finalidades polas que 
foron  creados os  CIM nos que se establecen  como prioritarias  as  actividades de 
prevención, información, asesoramento e loita en xeral contra a violencia de xénero, 
así como a atención ás mulleres vítimas de violencia de xénero.

Ademais, a atención poderase estender ás fillas e fillos e ás persoas menores ou 
maiores  dependentes  delas  coa  intención  de  reducir  o  impacto  negativo  que  a 
situación de violencia produce nestas persoas. Tamén será prioritaria a atención a 

mulleres pertencentes a outros colectivos en situación de vulnerabilidade e/ou risco 
de exclusión social.

Se  ademáis  engadimos  que,  nun  momento  tan  complexo  como  este,  en  plena 
pandemia,  este tipo de centros deben de estar  reforzados,  xa que está máis que 
constatado que durante o confinamento moitas mulleres se viron obrigadas a convivir 
en situacións dificiles.

Se a esta grave inacción da Concelleira de Igualdade sumámoslle a paralización de 
programas tan importantes como o de alfabetización, ao que moitas mulleres nunha 
situación  de  vulnerabilidade  acudían  para  poder  ter  un  apoio  e  poder  sacar  os 
estudos básicos e así ter a posibilidade de mellorar a súa situación laboral e mellorar 
a súa independencia económica. 

A eliminación do minuto de silencio en apoio as victimas da violencia de xénero que 
se facía diante do Concello, cun compromiso de levalo ás parroquias, algo que non se 
fixo. E non poderá vostede botarlle a culpa á pandemia, xa que a única xustificación é 
a súa desidia.

E a esta falta de xestión súmaselle, como último suceso, a denuncia que nos chegou 
por parte dos sindicatos da discriminación machista que por parte da Alcaldesa e 
Concelleira de Igualdade se está a dar a non substituír ao encargado xeral de Vias e 
obras durante as súas vacacións ou permisos regulados pola persoa que quedou en 
segundo posto, unha muller, sendo este sustituído mediante Resolución da Alcaldesa 
en distintas ocasións por homes que nin sequera optaron a esta praza no concurso 
feito .

Por  todo  o  anteriormente  exposto   SOLICITAMOS  ao  Pleno  da  Corporación  a 
aprobación do seguinte acordo:

Reprobar  á  concelleira  de  Igualdade  pola  súa  desidia  e  falta  de  xestión  no 
departamento, e por incorrer en comportamento discriminatorio na xestión do persoal 
municipal."

INTERVENCIÓNS

A Sra Bastos Míguez le a proposta. 

A Sra. García Cruz di que este vai ser o mandato das reprobacións por cuestións de 
igualdade. O PP utiliza de forma pouco ética partindo de temas de igualdade para 
desgastar á Alcaldesa. Pero esta moción ten cousas que son verdadeiras, feitos que 
están constatados, os dous primeiros puntos son verdade. Despois de que todos os 
sindicatos mandaran o escrito a todas as agrupacións políticas de discriminación nun 
posto de traballo, no que afirma que iso non é verdade, esperaban que retiraran ese 
punto. 

O PP vén dando leccións de igualdade cando non a practican nin dan orzamentos 
para poder practicala. Non di que non teñan sensibilidade pero é certo que dende a 
Xunta de Galicia non se achegan recursos económicos para a combatir a violencia de 
xénero en todos os seus ámbitos, tamén é certo que durante o tempo de goberno do 
PP tampouco se fixo. Recorda a campaña dos mandís e das chapas, iso non é loitar 
contra as violencias de xénero.

Tamén é certo que o primeiro que fixo este goberno no mes de xullo foi eliminar os 

minutos en contra da violencia machista. E o BNG dixo que era un erro abismal retirar 
eses minutos de silencio,  xa que é unha maneira de socializar,  e  por  iso o  BNG 
mantén esas concentracións. 

Tamén hai que dicir que o goberno  PSOE-AER non actuou de forma leal, porque a 
eles os sindicatos comunicáronlle que se lles convocara polo goberno, non o PSOE 
nin AER, o luns ás 13.00 h para falar dunha moción do PP, non entende por qué o 
resto de grupos da oposición teñen acceso a ese expediente o luns ás 16.00 h. Algo 
está fallando. Se o PSOE e AER se tiñan que reunir cos sindicatos para tratar ese 
asunto  que se nega da moción, deberan facelo como agrupacións políticas, nunca 
como goberno, porque iso é utilizar as institucións.

Hai unha parte da moción do PP que non é mentira, que non hai servizos xurídicos e 
ademais o prego de condicións é tremendo: a empresa que gaña con 1,25 puntos de 
20 puntos ,que podía ter  gañado polo  proxecto  para o CIM.  Unha Alcaldesa que 
defende o  feminismo básico,  non pode  ser  que prime a  cuestión  económica  e  o 
proxecto sexa de 1,25 sobre 20. E precarizamos ás traballadoras porque lle damos 
unha puntuación porque aumenten as horas. Se considera a Alcaldesa que hai que 
incrementar o servizo, hai que pagalo. 

Ter  unha muller  Alcaldesa non implica  que sexa feminista e que as políticas  que 
aplique sexan feministas.

O Sr. Boullosa pregunta aos concelleiros do PP: cando pensades en feminismo a nivel 
local, en qué pensades?, Qué pensades cando facedes balance deses oito anos nos 
investimentos en  políticas de igualdade?. A min recórdame a reparto de mandís en 
días de feira, a photocall, a  nova de Atlantico Diario en xaneiro de 2015... E ideas 
xeniais, 1.000 delantais co emblema “Eu tamén fago”, qué quere decir que eu tamén 
fago? Que a muller leva o peso da limpeza, do coidado dos fillos e eu tamén lle axudo 
e paso a aspiradora o sábado pola mañán.

Campaña de igualdade, repartir paraugas, tazas que din nós tamén facemos... esta é 
a  política  de  igualdade  do  PP.  Que  agora  veñen  a  dar  leccións  en  política  de 
igualdade.  Asume as  criticas  que  fan  dende  o  BNG.  Igual  que  nas  parellas,  hai 
desacordos. Di que Digna é a persona coa que máis me sentei e transmítense eses 
erros e modifícanse e facemos autocrítica, coa compañeira Susana Couñago no seu 
momento, fixemos autocrítica por exemplo puido ser un erro o teletraballo no centro 
de información a mulller, que provocou atrasos. 

Pero que o PP veña a dar leccións, e o faga cunha moción na que hai 15 faltas de 
ortografía, e que falen de términos, que non coincide o texto que leu a sra. Bastos 
Míguez co que teño eu. E di que no antepenúltimo parágrafo di. "e a esta falta de 
xestión súmaselle, como último suceso, a denuncia que nos chegou...". Eu quería ver 
esa denuncia.  A palabra denuncia é moi  delicada,  unha queixa ,  un comentario... 
contrastado ou non a palabra denuncia non entra aquí.

Recórdalle ao  PP as 7 veces que en Madrid votou en contra das leis  de progreso 
social: votou en contra da lei da eutanasia, da lei do aborto, da lei de divorcio, lei de 
matrimonio entre persoas do xénero, da lei de cambio rexistral para persoas trans, da 
lei de igualdade e da lei antitabaco. E agora veñen a darnos leccións sobre igualdade 
e feminismo en Redondela.

A sra. Castro di que somos todos coñecedores do que pasa e dos motivos reais desta 

moción, presentada o último día a última hora, que foi unha revancha política ou de 
orgullo porque despois dese comité urxente de seguridade e saúde a sra. Amoedo 
non saiu contenta porque os sindicatos non lle deron a razón.  Que despois de recibir 
ese escrito dos sindicatos non retiraran ese punto tres da moción.

É  cobarde  presentar  unha  moción  para  reprobar  á  esta  concelleira  de  Igualdade 
cando saben que non se pode defender neste pleno. Non entende por qué neste caso 
non solicitan esa comparecencia e así a sra. Alcaldesa se podería defender e ser 
mais equitativo este debate. É consciente que esto foi un enfado da sra. Amoedo ao 
saír dese comité para seguir  desgastando a este goberno. Facer política con estes 
temas é complicado, non é o mellor.

En cuestión de autocrítica, somos conscientes de que queda moito por facer,  que 
queremos facer  e  faremos.  Somos persoas humildes  que recoñecemos os  nosos 
erros. Pero non é como indican, porque que neste momento non exista un servizo de 
asesesoramento xurídico non é cousa desta Concellería. Calquera pode saber que a 
Concelleira de Igualdade non está contenta con esta situación.

Saben que é un procedemento de licitación pública que lamentablemente, ás veces 
se  complican  e  neste  caso  ocorre  que  só se  presentaron  dous  empresas  e  que 
admais houbo un recurso que se presentou por unha exclusión, e este retraso non é 
imputable nin a concellería nin a este Concello,  son procedementos que conlevan 
prazos e hai que seguir co procedemento establecido.

Que non haxa este servizo físicamente no Concello de Redondela, esto non quere 
decir  que  as  persoas  que  precisan  asesoramento  xurídico  non  estean atendidas 
porque  no CIM hai  mais  técnicos  e  en  caso  de  dúbidas,  desvíanse  a  outros 
organismos para solucionar as súas cuestións.  Ata que o procedemento remate e se 
contrate á traballadora,  non  podemos facer outra  cousa.  Se o sabe,  diga cal  é a 
solución a este problema. 

Pero non é certo que haxa persoas que non foron atendidas. E se vostedes ten cifras, 
números, nomes... desas persoas póñaas enriba da mesa.

O  único  que  quere  é  desgastar  a  este  goberno  e  está  xogando  con  temas  moi 
sensibles.

A sra. Bastos Míguez  di que a moción reprobatoria débese a que de ningunha das 
maneiras se pode aprobar a súa xestión nestas áreas. É unha chamada de atención 
para  que  se  faga  cargo  das  responsabilidadses  que  vostede  non  ten  asumidas. 
Redondela non conta con ningún proxecto feito por vostede. Pola contra, podemos 
constatar a perda de programas que agora xa non temos, como o plan de igualdade 
que tanto reclamaba e o plan de actuación en casos de violencia de xénero ou o 
protocolo  en  casos  de  urxencia,  ou  a  mesa  de  coordinación  para  a  atención  ás 
vítimas, que se ía reunir dúas veces ao ano, e quedaron en nada.

Podemos constatar a perda de programas que quedaron en herdanza e que vostede 
non tivo vontade de continuar,  como os cursos de alfabetización,  de memoria,  de 
autoestima...  os  plans  de  conciliación  da  vida  laboral  coa  familiar  e  todavía  non 
sabemos nada dos campamentos de verán. 

Seguimos sen contar coa subvención para mulleres vítimas de violencia machista, 
financiada pola Xunta de Galicia, e que vostede nas dúas anteriores convocatorias 
non solicitou e esta última o fixo último dia., non hai vontade. 

Tampouco axuda convocar o Consello da Muller só dúas veces ao ano, coincidindo co 
oito  de marzo e  viente e cinco de novembro.  Este  Consello  é a mellor  forma de 
acercarse á realidade e ás necesidades destas asociacións e avanzar. En relación ao 
traballo conxunto, esta é una loita vital que só podermos combatila unidos. 

Ese traballo conxunto deberíamos facelo nas comisións dos concellos, a que acuden 
todos os grupos. Tiñamos comisión de igualdade e servizos sociais, agora tamén pero 
no papel, nunca se convocou.

Dille ao sr. Villar que no último pleno alporizouse dicindo que non íamos ás comisións, 
que  non  traballabamos.  É  cando  menos  ridículo  que  nos  increpe  por  non  ir  as 
comisións, cando non existen estas comisións. Só nos queda o pouco tempo que 
temos no pleno e a denuncia pública,  poñendo en coñecemento da cidadanía as 
situacións que reclamamos e que nalgúns caso da resultado. 

Tamén  apoiamos  públicamente  as  reivindicacións  da  policía  local  na  prensa, 
acusándoa de falta de  implicación, de facer caso omiso das deficiencias que lles 
impiden comprir co convenio do Vioxén, que asinou vostede xa en xaneiro, para a 
protección  integral  das  vítimas  no  noso  Concello.  E  despois  das  reclamacións 
públicas e de presentar un rogo a este  pleno, a semana pasada comezou a poñer 
medios para o seu cumplimento. 

Lamenta constatar que teñen o mesmo respecto para os servizos sociais a igaldade 
que para esta moción reprobatoria, porque falaron de calquera cousa menos disto.

A Sra. García Cruz di que hai cousas que non se entenden, ven o  PP a presentar 
unha moción de igualdade,  e xa a mezclamos con outras cuestións sociais  como 
eutanasia, matrimonios entre persoas do mesmo xénero, temas trans, lei antitabaco.. 
imos centrarnos na cuestión.

Un goberno tal e como ten unha liña para asfaltar camiños, ten que ter unha liña 
política en materia de igualdade. O que pasa na concellería de Igualdade é que non 
hai liña política, nin transversal. Se o BNG non a introduce, é esquecida tanto polo PP 
coma polo PSOE e AER.  Que a xestión en materia de igualdade non é boa, xa o  
sabemos, incluso nefasta, e xa se plantexou esta cuestión en conversas privadas ao 
PSOE. 

A iguladade non é facer un gran programa, senón aproveitar cousas, como cando se 
fai un parque en Regojo, se alí se houbo mulleres traballadoras que loitaron e deron a 
cara, polo menos o que ten que facer a Alcaldesa é non invisibilizalas. E menos mal 
que estaba alí o BNG para darlle o lugar que tiñan esas mulleres, porque o goberno 
esqueceuse.

No ano 2019 trouxemos unha moción para que se fixera un protocolo para as vítimas 
de violencia sexual, e non hai nada del. Polo 8 de marzo solicitamos que se apoiara 
públicamente as reivindicacións e as manifestacións feministas e custou un pouco.  E 
aínda máis, que so sindicatos queixáronse de que os servizos mínimos que se fixaron 
a ultima hora, nos servizos onde habia homes e mulleres e poderían estar os homes 
tamén estaban as mulleres. Iso é ir de cara a galería. 

O BNG non di  que o  goberno non teña vontade,  pero non ten unha liña  política 
concreta en Igualdade. E o que está pasando coa abogada do CIM e que se excusen 
como,  o  fan,  non  queda  demasiado  elegante.  Pode  haber  todos  os  problemas 
administrativos que queiramos, pero que se puntúe só a parte económica, e que de 
20  puntos  teñamos  só  1,25  puntos  do  proxecto  do  CIM  é  unha  vergonza.  Hai 

36 - 41

C
od

. V
al

id
ac

ió
n:

 3
D

Q
5P

JC
L2

KD
R

EH
M

C
TC

SZ
7A

EA
C

 | 
C

or
re

cc
ió

n:
 h

ttp
s:

//r
ed

on
de

la
.s

ed
el

ec
tro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

36
 a

 4
1



 

cuestións nos que non se poden escatimar cartos.

E en pregos de condicións coma o da limpeza, que esas mulleres traballadoras teñan 
unha xornada digna. Iso é o que fai que un goberno loite pola igualdade.

Consideramos que hai un punto da moción que non ten que haber, porque hai un 
escrito dos sindicatos que o desmiten, pero si é certo que a Concellería de Igualdade 
non ten rumbo.

O sr. Boullosa aclara que enumerou unha serie de leis de progreso social, e alguén 
que leva votado en contra desas leis  non nos pode dar  leccións de igualdade.  E 
cando hai  dous anos se fixo  unha contraconcentración na praza Alejandro Otero, 
convocando uns autobuses dun colexio concertado,  deixando de lado a 13 ou 14 
centros de ensinanza pública, mentres que na praza da Constitución de 1812 había 
unha concentración programada por un colectivo feminista, co que non se contou en 
oito anos de goberno.

Diríxese á sra. Bastos Míguez e dille que cando o compañeiro sr. Villar falaba de que 
non se ía a esas comisións, referírase a que vos botamos en falta, porque só hai unha 
persoa que vos está representando a todos, que é a súa voceira, e vós tendes uns 
ingresos que andan en torno a 400 euros ao mes para asistir ás comisións. Repartide 
o traballo. Só te vemos a ti, e estás todo o día dicindo que sodes nove. Nas mesas de 
contratación, por exemplo. Eu non vou ás mesas de contratación, vou a otras e vou 
moito ao teatro, unha forma de reprentar ás mulleres, ter en conta obras de teatro 
escritas  por  mulleres,  dirixidas  por  mulleres  e  con  actrices  na  platea.  Hai  moitas 
formas de facer iguladade,  pero paraugas,  tazas e  almanaques do ano 2017 que 
repartíchedes en 2018,  non.  Non busquei  a  factura  pero  supoño que foi  un  gran 
investimento en igualdade por parte do voso mandato.

Ademais de ser un pleno soporífero, e facemos aquí o ridículo discutindo cousas que 
nin nos van nin nos veñen, hai motivos mais interesantes para presumir o  PP que 
para dar leccións de igualdade.

A sra. Castro, di que falar de nefasto é moito falar, hai moitas formas de chegar as 
cousas ata ser nefasta. Este goberno ten unha ruta que ten que seguir e a intención é 
sempre  mellorar.  Non  é  certo  que  a  concellería  de  Igualdade  non  ten  iniciado 
proxectos, teñen moitas propostas e proxectos enriba da mesa que se poden ver nos 
centros  educativos,  actividades  nos  centros  de  maiores,  fomento  do  deporte  nas 
mulleres... Sempre pode ser mellor a xestión pero non é nefasta.

Vostede non quere que nos excusemos na pandemia, pero esta crise é un problema 
que afecta ao desenvolvemento normal de todas as institucións. Todas as actividades 
están tocadas pola pandemia e está provocando un grave prexuízo.

Algúns  proxectos  foron  canceladas  polas  restriccións  sanitarias  de  obrigado 
cumprimento,  como "Mullleres  en rede"  que esperamos que se poida  retomar  en 
decembro. Hai moitas actividades que se realizaron dende a concellería, como  unha 
exposición na Alameda,  que foi  a  Chapela e que está en Cesantes,  xornadas de 
mulleres, "Somos Ciencia" co alumnado da ESO, programas de radio mensuais como 
as mulleres contan percorrendo o camiño, actividades que se fan nos IES con motivo 
da  memoria  trans,  exposición  "Rompe.  Xoga  en  igualdade",  "Xornadas  Gemma 
Pereiro,  mullleres  en  igualdade",  estamos  creando  unhas  bases  para  premios 

periodísticos... 

Estamos traballando tamén nos pregos polos que se van contratar os dous plans de 
igualdade  e  xa  hai  orzamento  previsto  no  borrador.  Non  queda  bonito  insinuar 
cuestións que non son certas. E vir aquí con ese punto terceiro, que sabe que iso non 
é real e sen non o sabe que se deixe informar. A Sra. Alcaldesa non ten actitudes 
machistas. 

Respecto aos minutos de silencio foi nun consello da muller onde se acordou que 
eses minutos de silencio se incorporaran a outras actividades para ser moito máis 
visibles. Actividades que non se están realizando pero se van a realizar. Foi unha 
cuestión consensuada.

A Sra. Bastos Míguez, di que en novembro remataba o contrato da asistencia xurídica 
do CIM e o perigo que supón non cumprir coa subvención da Xunta. Di  que hai dúas 
cuestións imprescindibles, que son a asistencia sicolóxica e xurídica por avogado ou 
avogada. 

Outra cuestión importante é o que aconteceu co posto de encargado de vías e obras, 
que se adxudicou por convocatoria de concurso de méritos, a máxima puntuación a 
acadou o  que asume o posto,  quedando a poucos puntos por  unha traballadora. 
Cando este encargado se ausenta non é substituído pola traballadora, a Alcaldesa 
négalle  o posto e  dalle  o posto a un home,  a un traballador  que nin sequera se 
presentou, e que sí se incluíu nas súas listas electorais. É a nosa responsabilidade 
como oposición fiscalizar ao goberno, aínda que nos gustaría máis ocupar o noso 
tempo en loitar por que se levaran a cabo novos proxectos, que non existen. 

Sempre lle  ofrecemos o noso apoio,  pero vostede nunca escoitou.  Tampouco nos 
escoitou cando lle pedimos que buscara a alguén no seu grupo que se ocupe destas 
áreas con pleno tempo para dedicalle a estas tareas que vostedes non está a facer. 
Son dous anos xa de perda, esa persoa terá moito traballo e todo o noso apoio.

A Alcaldesa  di  que  está  moi  orgullosa  de  ser  a  concelleira  de  Igualdade  e  pido 
desculpas se se cometeu algún erro, pero a miña intención sempre foi traballar para 
todos e para todas, para todas e para todos. Estaría encantada de contestar nunha 
comparecencia e rebater todo o que se dixo.

VOTACIÓN E ACORDO

Sometida a  moción a  votación,  queda rexeitada pola  maioría  legalmente  exixible, 
sendo dez (10) votos en contra (7 do PSOE e 3 de AER), nove (9) votos a favor do PP 
e dúas (2) abstencións do BNG.

 

C) ROLDA DE INTERVENCIÓNS LIBRES 

 

14. Rogos

14.1 Rogo do PP sobre transparencia horarios 

O sr. Álvarez le o rogo seguinte:

"No  pleno  de  Outubro  de  2015  presentábase  unha  moción  de  Electores  de 
Redondela  (AER),  na  que  entendían  que  se  debía  establecer  un  modelo  que 
permitira  fiscalizar,  cando menos o  70% do horario  presencial  dos concelleiros  e 
concelleiras, instando o goberno local naquel momento a:

 Publicar mensualmente a axenda coas xestións realizadas polo Alcalde

 Publicar mensualmente a axenda coas xestións realizadas polos concelleiros 
e concelleiras fóra do seu horario presencial

 Establecer  un  horario  público  no  que  conste  a  presencia  dos  diferentes 
concelleiros e concelleiras do equipo de goberno.

Rogamos que o equipo de Goberno cumpra coas súas exixencias, como o fixera o 
goberno anterior, en prol da transparencia,  posto que a día de hoxe e despois de 
dous anos, os redondeláns e as redondelás descoñecen a axenda da Alcaldesa e 
dos concelleiros e concelleiras, así como a actualización das nóminas, que levan sen 
subirse dende o mes de novembro de 2020, en definitiva, prediquen co exemplo, 
cumprindo o que esixían antes."

14.2 Rogo do PP sobre deportes 

Le o rogo o sr. Muíños:

"A Covid  afectou  prácticamente  a  todos  os  sectores,  e  o  deporte  non  quedou  á 
marxe. 

Os centros deportivos, os deportistas e os propios clubs viviron unha situación límite, 
xa que o seu día a día  viuse moi afectado debido a todas as restricións motivadas 
pola pandemia. Esto supuxo que moitos deles non puideran seguir realizando a súa 
actividade,  debido  a  este  compricado  escenario.  Noutros  casos  provocou  que  o 
número de licencias baixase considerablemente. 

Por todo isto rogamos ao Concelleiro de deportes Ignacio Gónzalez, que saia da súa 
parálise e inacción, e comence a traballar en prol do deporte. 

Para nós é inconcebible que durante o ano de pandemia e neste 2021, non fose quen 
de cambiar e adaptar as bases de subvencións de deportes á nova situación que lles 
toca vivir os clubs e aos deportistas. 

Dende o Partido Popular consideramos que é moi importante axudar a reactivar o 
deporte,  xa  que  é  un  importante  motor  de  crecemento  económico,  social  e  un 
elemento esencial para a saúde física e mental, que ten infinidade de seguidores e 
seguidoras practicantes na nosa vila. 

Por iso rogámoslle ao concelleiro de deportes que se adapte á nova normalidade, 
saque  unhas  novas  bases,  mellore  os  criterios  e  aumente  o  orzamento  das 
subvencións deportivas, xa que moitas das actividades que se viñan facendo non se 
poderán levar a cabo neste 2021.

Cremos que eses cartos deben destinarse a apoiar o deporte redondelán, xa que non 

pode esquecer as enormes dificultades e esforzos que realizaron tanto os clubs coma 
os deportistas da nosa vila diariamente, posto que eles foron os que elaboraron os 
seus propios protocolos, os que mercaron moitos dos medios de limpeza e os que se 
encarbagan diariamente de desinfectar as instalacións municipais ante a pasividade 
do concello.

O deporte de Redondela fíxonos vivir momentos máxicos e inesquecibles, fagamos 
posible que poida voltar canto antes a esa tan ansiada normalidade."

14.3 Rogo do PP sobre furanchos 

O sr. Crespo le o seguinte rogo:

"A hostalería Redondelá viviu un ano de pandemia moi duro, onde se viron obrigados 
a  cesar  a   súa  actividade,  sacrificándose  para  axudar  á  poboación  a  baixar  os 
contaxios, sendo un dos sectores máis prexudicados.

A reapertura do sector hosteleiro hai escasas datas, parecia que seria un punto de 
inflexión na recuperacion da súa clientela e dos seus ingresos, prácticamente nulos 
durante a pandemia do COVID-19. O anuncio da apertura dos furanchos, pon de 
novo en alerta o sector hostaleiro, ao requerírselles a equiparación das esixencias 
dende a conselleria,  debendo cumprir  a normativa establecida para a hostaleria e 
restauracion reflexada no Plan de Hosteleria Segura.

Rogamos  ao  goberno  do  Concello  de  Redondela,  que  faga  un  seguimento  do 
cumprimento desta normativa por parte dos furanchos para que non se produza unha 
competencia desleal ou un risco sanitario, sendo éste un momento delicado, posto 
que aínda moitos cidadáns e cidadás non recibiron a súa dose de vacina. "

14.4 Rogo do PP sobre axudas sociais

A sr. Bastos Miguez le o rogo seguinte:

"O ano 2020 foi un ano moi difícil para todos, pero especialmente para as persoas 
que perderon o seu posto  de traballo  ou tiveron que pechar  as portas  dos seus 
negocios. 

A concelleira de Servizos Sociais anunciou aos catro ventos, axudas para as persoas 
que  o  necesitaban  por  un  importe  de  100.000  €.  É  máis,  aventurou  que  se  era 
preciso aumentaría esa partida. 

Pois  a realidade é que deses 100.000€ soamente se gastaron 8.700 €,  podendo 
soamente acceder a esas axudas, un total de 26 persoas.  

É unha evidencia que a Alcaldesa e concelleira de servizos Sociais, Digna Rivas, non 
foi quen de chegar ás persoas que máis o necesitaban e máis vulnerables, que se 
atopaban nun momento de máxima dificultade. 

Rogamos dende o Partido Popular que volten sacar esas axudas sociais polo importe 
restante  que non se gastou,  cunhas bases menos farragosas,  xa  que este 2021 
tamén está sendo moi duro, posto que, seguimos con restricións, persoas en ERTE e 
moitos desempregados e desempregadas agardando que esas axudas cheguen."

14.5 Rogo do PP sobre a festa do Corpus

A sra. Bastos Rodríguez le o rogo seguinte:

"A  festa  do  Corpus  e  da  Coca  é  unha  das  festividades  mais  importantes  de 
Redondela,  de  fonda  tradición  onde  se  mesturan os  actos  relixiosos  cos  actos 
lúdicos. Un dos actos con máis soleira é a procesión engalanadas coas alfombras 
florais  polas  que  desfila  o  Corpus  Cristhi.   Alfombras  que  con  tanto  esmero 
confecionan  o  veciños  e  veciñas  de  Redondela.  Esta  tradición  acabou  sendo 
declarada “Festa de interese turístico galego. 

Estamos nun ano dificil onde esta festa tan identificativa de Redondela non poderá 
celebrarse en todo o seu esplendor, pero estamos moi preocupados polo cambio de 
rumbo na dirección da xestión da mesma, por iso

Rogamos que se lle devolva a organización desta festa tradicional á Consellería de 
Cultura, que foi quen se ocupou nos últimos anos, xa que dende a alcaldía apartouse 
ao concelleiro, da súa organización, en favor dunha concelleira, a sra. Alonso que  foi 
un caos en tódalas areas que tratou de liderar."

Dado o avanzado da hora, sendo as 12:00 h, a Alcaldesa dá por finalizada a sesión, 
da  que  eu,  secretaria  deste  órgano,  dou  fe,  e  para  a  súa  constancia  estendo  a 
presente acta.

 

Documento datado e asinado electrónicamente na marxe

